
Ayera mainta un biaha mas e ilegalnan sera na Sabana Berde a bolbe protesta

ILEGALNAN SERA NA HUIS VAN BEWARING TAMBE
A SUBI DAK'Y DEMANDA: “NOS KIER LIBERTAD”

TIN tur indicacion cu tur e ilegalnan sera sea na Huis van
Bewaring na Dakota of na Sabana Berde lo protesta tur dia, te
dia cu nan haya oido di esnan responsabel. Despues cu diamars
ultimo, esnan na Sabana Berde a protesta, a subi dak, ayera
mainta e accionnan a sigui. Mescos cu e grupo grandi di esnan
indocumenta sera den edificio di Guarda Nos Costa na Sabana
Berde (Banda di Brandweer) a mustra nan malcontento, esnan
cera na HvB na Dakota tambe a haci mesun cos. Nan a para
pafo y a cuminsa grita cu nan kier nan libertad, pero tambe a
haci uzo di materialnan, fluit pa haci desordo.

E ilegalnan aki ta sperando nan deportacion, di cual algun
di nan ta sera pa lunanan largo caba. No ta conoci cuanto
indocumenta Guarda Nos Costa tin pendiente pa deportacion.
E indocumentanan aki a cuminsa bay den accion, pa motibo
cu kier trece padilanti e trato inhumano cu nan ta ricibiendo.
Manera 4 ilegal na Sabana Berde a subi riba dak, na Dakota 3
ilegal femenino a haci mesun cos.

Pa colmo e Consul General di Venezuela, staciona na Aruba,
aparentemente no ta riba e isla tampoco, pero e lo ta pega na
Venezuela. El a opta pa no regresa ainda y na su lugar tin un
Vice-Consul. A busca contacto cu e Consulado di Venezuela
pa haya mas informacion riba e situacion di esnan deteni pa
Guarda Nos Costa, pero no ta hayando un contesta.

Gobierno di Aruba ta yamando e Consulado pa papia riba e
situacion di nan ciudadanonan Venezolano, pero sin contesta of
accion di parti di e representantenan diplomatico di Republica
Bolivariana di Venezuela.

Algun buelonan humanitario a bin for di Venezuela cu
Arubianonan, pero e avion a bolbe bashi bek pa Venezuela,
pasobra Nicolaas Maduro a laga sa si no kier importa corona
virus na su pais. E grupo grandi di Venezolano deteni no kier ta
sera mas, pasobra nan tin lunas caba eyden. Nan ta di opinion
cu e condicionnan cu nan ta den dje no ta nada di gaba.

Funcionario policial haya culpabel di contrabanda di hende

Corte a haya e funcionario policial

Nelitza Hassell culpabel di contra-
banda di hende. Aunke cu e castigo
cu el a haya e no mester bay KIA
mas.E y su pareha Laura Reyes Na-
varro tabata cera, pero na momen-
to cu e pandemia di coronavirus a
surgi, a laga nan den libertad pen-

diente nan caso den Corte.

A acusa e funcionario, kende tabata
na disposiciéon di Guarda nos Costa
na momento cu e hecho a tuma lu-
gat, cu den e periodo di 15 di mei,
2019 te cu 22 di augustus 2019, el
a haci actonan y a yuda un persona
drenta Aruba cu un visa di turista,
sin cu e ta cumpli cu tur e rekisi-
tonan y mientras cu e persona aki
a wordo treci pa traha den un bar.

E otro acusacion ta cu el a laga e
persona menciona haci trabou sien-
do cu e tabata consciente cu e perso-
na no ta permiti pa traha y despues

a lague traha siendo ilegal.

Su abogado mr. Chris Lejuez a trata
di demostra cu e no a actua consci-
ente y tampoco cu finnan di lucro,
pa saca placa di e trabou cu e se-
nora Colombiana lo a haci p’e y su

pareha aki na Aruba.

Esaki pa motibo cu e mes no tabata
envolvi den e negoshi di su pareha.
Pero Corte rechasa e ponencia aki.
Y a bisa cu no tin nada treci dilanti
pa bisa cu e no por wordo castiga.
Huez a splica cu e funcionario poli-
cial hunto cu su pareha a haci nan
mes culpabel na “Mensensmokkel”
y yuda p’e denunciante a keda den
forma ilegal na Aruba. E senora a
wordo descubri durante un con-
trol di trafico y a basha abou riba e
pareha y a bisa cu riba dje nan no a
pague manera debe ser pa trabou-
nan cu el a haci pa nan.

Huez a bisa cu e dosnan aki simple-
mente a trece e senora pa gana placa
riba su lomba, y a percura lugar p’e
biba y na momento cu e tabata ile-

gal a traha den e bar di su pareha.

Haciendo esaki, nan a abusa di e
deseo grandi di e denunciante pa
keda y traha na Aruba, mientras
cu esaki no tabata posibel pa wordo
haci den un forma legal e tempo ey.
Nan tabata na altura cu e forma cu
el a drenta y keda na Aruba tabata
ilegal, poco por a haci pa yud’e y e

no tabatin seguro medico.

No solamente a viola e interés- y
derechonan di e denunciante, pero
tambe a bay contra maneho di Go-
bierno pa combati estadia ilegal di
stranheronan y mina e combati-
mento di trabou ilegal.

No solamente ta trata di hechonan
castigabel serio, pero e ta pio, paso-
bra e acusado aki ta un funcionario
policial trahando na Guarda nos
Costa.

E tin un posiciéon special den comu-

-

nidad. Ta spera integridad di un
funcionario asina. Nan tin e confi-
anza di pueblo pa combati presen-
cia di ilegalnan na Aruba.

Loke a tuma e funcionario aki na
malo ta cu e ta keda nenga cu e tin
algo di haber cu e asunto, cu e no ta
culpabel di e delito y no ta mustra
di ta compronde cu loke el a haci ta
malo.

Pesey a bay di acuerdo cu loke Fis-
cal a demanda den e caso aki, esta
un castigo di 360 dia di cual 245 ta

condicional y tres ana di prueba.

E victima di e pareha a pidi un
suma di dano y perhuicio di Afl.
25.712,43, di cual Afl. 20.712,43 ta
di danio material (pagonan no ricibi)
y Afl. 2.500,- dafno emocional.

Pero no a otorga esaki, pasobra e
denunciante no a demostra e conex-
16n real entre e delitonan pa cual e
funcionario a wordo declara culpa-

bel y e suma di placa.

Minister di Husticia
mescos cv ilegalnan:
‘You can run but you cannot hide’

UN Gobierno mester tin solucion pa situacion y problemanan cu
tin den comunidad, caminda e tin cu resolve esakinan, percura
pa tur cos cana bon y percura pa pueblo ta sinti su mes protehi
na tur momento.

Tambe un Gobierno tin cu percura pa bienestar y progreso di e
pais y di henter pueblo, percura cu pueblo por sinti su mes den
bon man pa loke ta trata su futuro, pa loke ta trata su bienestar
social, percura pa un sistema di husticia den cual tur aspecto ta
bon sirbi y dirigi. Un Gobierno realmente bon, ta duna pueblo
e sentido di seguransa, e sentido di proteccion y e sentido di un
futuro sigura riba tur aspecto cu por tin, creando un economia
progresivo y un prosperidad solido.

Gabinete Wever Croes na 2017 a sigura pueblo cu e lo tin tur
e cosnan aki prepara pa wordo ehecuta, cu e lo percura pa mas
prosperidad cu tabata e caso cu e Gobierno anterior di Gabinete
Mike Eman 1 y II.

Prome Minister Evelyn Wever Croes a priminti cu su Gobierno
lo soluciona e situacion financiero di e pais c’un plan grandi
cu su partido MEP lo tinm mientras cu Minister di Economia
tambe a sigura esaki.

Historia politico desde 2017 sinembargo ta mustra algo
totalmente diferente, totalmente opuesto na loke a wordo
priminti y awe casi tres afia despues, e situacion financiero
ta sumamente malo y dificil caminda e unico perspectiva n’e
momentonan aki, ta un perdida di autonomia di nos pais.

Un autonomia cu nos lidernan di pasado a lucha cu alma y
cuerpo p’esaki, pero cu awe pa incapacidad y falta di vision
di un Gobierno, ta bayendo perdi sin cu sikiera nan ta hiba un
lucha contra esaki.

Dentro di henter e scenario aki tambe tin e asunto di Husticia,
caminda e actual Minister di Husticia, Andin Bikker a logra di
cumpli cu su anhelo politico mas grandi, esta di bira e titular di
husticia, ya cu e.o. e lo tabatin solucion pa elimina criminalidad
riba nos isla por completo.

Awe casi tres afia despues Minister Bikker ta confirmando cu
e lo bay den historia politico di nos pais, como e Minister di
Husticia mas incapas cu nos a yega di conoce.

No ta cuestion di critica pa critica, pero e maneho cu Bikker
a bin ta hibando for di 2017 ora cu el a huramente pa ocupa e
posicion aki, e desaroyonan riba tereno di husticia simplemente
ta bayendo di mal pa pio.

Pa: Victor (Toko) Winklaar

E ultimo desaroyonan e ultimo simannan aki pa loke ta trata
ilegalnan cu ta deteni y cu ta sigui lanta contra di nan detencion,
ta muestra grandi di e incapacidad aki, mirando cu simplemente
ni e Minister y ni su Gobierno tin solucion pa cu esaki.
Taunberdad cufronteracuVenezuelatacera, taunhechocuainda
no tin acuerdo, pero aki no ta papia di deporta ciudadanonan di
otro nacionalidad of di hendenan local, esta Arubianonan pero
ta trata di Venezolanonan cu tin cu wordo manda bek nan pais,
ya cu nan a drenta como ilegal di un forma of otro.

Mester busca un solucion, mester busca tur posibilidad cu lo por
tin pa manda e hendenan aki nan pais bek of simplemente no
bay over na detene e hendenan aki mas, pero si aumenta e multa
n’esnan cu ta emplea esakinan den un forma cu e hendenan aki
lo no tin perspectiva trahando aki riba nos isla.

Practicamente Guarda nos Costa no tin solucion pa atende cu e
grupo di ilegalnan aki y esaki ta pone extre presion riba Cuerpo
di Polis cu semper tin cu percura pa implementa ordo den tur e
desorden cu ta wordo crea na Guarda Nos Costa.

Minister Andin Bikker pa colmo na lugar di keda keto y no dafia
su reputacion cu ya caba no ta mucho cos di gaba como Minister,
a tribi di haci un declaracion cu lo bay bira su stempel politico
pa resto di su bida y lo marca su carera politico pa semper.
Segun declaracion propio di Minister di Husticia, mr. Andin
Bikker, e tin mensahe cla y cu raspa pa tur ilegalnan aki cu ta
huy for di e centro di detencion bisando: “YOU CAN RUN
BUT YOU CANNOT HIDE,” un observacion cu en realidad
ta conta mas pa su persona y su Gobierno cu p’e ilegalnan aki.

Ta mescos cu Bikker ta bisa pueblo cu no sinti insigur ya cu
asina cu e hendenan aki burla di nan detencion, nan lo wordo
gara tog bek confirmando asina su incapacidad completo pa
maneho di e situacion aki.

Aruba tin varios reto serio, riba tur nivel tin problema serio,
preocupacionnan grandi y e inseguridad financiero cu mester
wordo atendi den un forma mas concerto y real, simplemente
ta sigui crece na man di un Gabinete Wever Croes, totalmente
incapacita caminda mandatarionan cu practicamente ta
fracasando tur dia, no ta tene e honor na nan mes y entrega nan
retiro.

Kisas pueblo por carga speransa cu Minister di Husticia Andin
Bikker lo por bira e prome pa haci esaki y duna respet na pueblo
di Aruba confirmando su fracaso.

Fundacion Nos ta Aruba a entrega
9 keho contra Otmar Oduber

E fundacion Fundacion Nos Ta Aruba presidi pa Michael
Williams despues di a haci diferente denuncia publico
a dicidi di entrega keho oficialmente contra e ex politico
y ex lider di partido politico POR Otmar Oduber. Den e
carta di varios pagina entrega na Ministerio Publico,
Williams den nomber di su fundacion ta haci peticion
pa un investigacion penal y persecucion penal pa deli-
tonan comun, corupcion, mal uzo di posicion, mal uzo di
su poder, saca probecho personal, enrikisimento y crea

y participa na un organisacion criminal.

Den e peticion cu el a haci, e ta menciona tambe cu e
klacht tambe ta contra tur esnan envolvi y cu a saca
probecho, pero no limita, na Luis Cana, Gerald (Gigi)
Helder, Harry Koeman, e rumannan Neme, Eroll Ru-
udney Henriquez y Alwyn Lin.

Michael Williams ta papia di e historia di Aruba desde
Status Aparte cu ta domina pa falta di transparencia,
corupcion cu e meta pa enrikisimento propio. Ta papia
di sponsernan grandi cu hopi placa cu ta guia e pais
hunto cu politiconan corupto.

A pesar di condenanan den caso IBIS y denuncianan
den casonan contra Benny Sevinger, e ta sinti cu e ac-
tual Gobierno ta simplemente sigui cu fraude, corup-
cion y maneho intransparente. Asina e ta menciona cu
despues cu Otmar Oduber a retira, el a keda consehero
di Gobierno, demostrando asina con grandi su influen-

cia y poder ta riba e actual Gobierno.

Pesey un copia di e carta aki y keho a ser manda tambe
pa Conseho di Minister di Reino y otro instancianan-
an pidiendo pa investiga seis proyecto fraudulento cu
Oduber tabata ocupa cu nan y pone un paro n’esakinan
pa evita cu Aruba ta keda pega cu proyectonan cu ta di

Interes propio y corupcion como meta final.

E ta denuncia cu na 2017 sponser di Otmar Oduber,
e Hulandes, Harry Koeman, a obliga MEP forma un
Gobierno cu POR y obliga e Gobierno pa no solamente
acepta corupcion di Otmar Oduber y participa tambe
n’esaki.

El a menciona cu Oduber a menasa di laga Gobierno
cay sl no acepta e proyecto di incinerator, cu lo por a

trece un comision di 20 miyon florin.

“Ta momento pa un limpiesa grandi,” Michael Williams
ta bisa. Y asina entre e proyectonan e ta menciona e
aeropuerto chikito cu ta un peliger awor pa seguridad
di Aruba, tin entrada y salida incontrola e envolvim-
ento di Aruba Airlines den un escandalo internacional.
S1 Merca mester haya sa di e free for all n’e aeropuer-
to chikito, (aviation general) e lo tin consecuencianan

grandi pa pais Aruba.

E nuebe klachtnan cu e ta papia di dje ta: Ley di Ser-
limar; Caso Ibis pa loke ta permiso di trabou (Oduber
a haci mesun cos cu Paul Croes); aeropuerto chikito;
Aruba Airlines (structura ilegal di propietario pa fa-
cilita mafia Venezolano transporte di droga ilegal, oro y
hende).; Costa Savaneta, no tin control riba actividad-
nan ilegal; Three Rivers Real Estate cu un hotel di 900
kamber na San Nicolas (sin ningun destaho a otorga
105 mil m2 di tereno y permiso pa desaroyadonan du-
doso); Desaroyo di Port City; Reapertura di caso Fondo

Desaroyo San Nicolas; 7.5 promille riba inversionnan.

Hasta el a cuestiona a pesar di e screening negativo na
inicio di e Gobierno aki, Otmar Oduber tog a logra bira
Minister. Pesey e ta bisa cu tin un nubia preto ta colga
riba estado di derecho di Aruba mirando e hecho ey,

segun Michael Williams.

Registra awo!

Manda bo e-mail na noticia@awemainta.com

Ricibi AWEMainta tur dia den bo iInbox

www.awemainta.com

“1 www.facebook.com/awemainta

583-1400 583-1444

Marlon Sneek ( AVP ):
Minister Dangui Oduber no a haci
denuncia ainda contra comerciante
cu a bisa di kier cumpra su persona

DURANTE conferencia di prensa di partido AVP dia-
mars mainta, lider di fraccion Marlon Sneek a cues-
tiona Minister Dangui Oduber riba un situacion hopi
peligroso tumando lugar y cu mester haya aclariacion
mas pronto posibel.

Marlon Sneek ta enfatisa cu Minister Dangui Oduber
te dia di awe no a contesta ningun pregunta di parti
fraccion di AVP di mas di un luna pasa, tampoco a con-
testa riba pregunta relaciona cu declaracion haci na un
medio di prensa (Bo Informado) caminda el a declara
un un comerciante lo kier a cumpra (chantahe cu placa/

bribe) su persona of si acaso e lo a pone un denuncia
contra e comerciante aki pa intento di chantahe/bribe
contra su persona.

Minister Dangui Oduber NO ta
duna contesta riba chantahe

Marlon Sneek a verifica cu e medio di prensa a ponen-
cia/declaracion publica riba e medio di prensa aki, e di
nan banda a duna di conoce cu esaki ta veridico, paso-
bra tabata declaracion di e propio Minister en cuestion.
Te dia dia awe, e Minister/e Gobierno cu ta predende di
ta transparente ainda no por entrega un keho contra e
supuesto comerciante cu kier a cumpre.

Den un pais democratico y cu tin su estado di derecho, e
hecho aki no ta aceptabel cu tin un comerciante cu kier
cumpra un Minister, sigur mas aun si e Minister no ta
haci nada. Mas cuestionabel si e Minister mes no ta
entrega un keho of ta gana e Minsiter ta gana pueblo.
Marlon Sneek ta spera cu Minister Dangui Oduber bin
dilanti lo mas pronto posibel y duna claridad riba e de-
claracion aki haci na un medio di prensa cu ta atacha
su nomber y puesto como Minister.

Introduccion Douane Pre-payment Account

DIALUNA 13 di juli 2020 Depar-
tamento di Aduana a introduci un
funcionalidad nobo den e sistema di
declaracion, Asycuda World. E fun-
cionalidad, Pre-payment account, ta
ensera cu clientenan cu acceso na e
sistema di Asycuda World por haci
un peticion pa habri un Pre-payment
Account (vooruitbetalingsrekening)
serka Departamento di Aduana.

Cu e pre-payment account e cliente
por paga su dienstverlening, aan-
gifte of vertrekpas na un manera

mas eficiente y liher.

Es decir e pre-payment account lo
yuda facilita e proceso na Douane y
alabes lo facilita comercio.

S1 ta interesa den habri un Pre-
payment account please tuma con-
tacto cu e team di Asycuda na +297-
5238888. Pa mas informacion por
subi riba nos Asycuda Web Portal,
den e seccion di Documents por pri-
mi riba ‘Payments’ y despues riba
‘Handleiding vooruitbetaling’.
Departamento di Aduana ta spera cu
hunto cu su clientenan nos por traha

na un manera mas eficiente y liher.

Stranheronan bogando pa servicio na DIMAS

Departamento di Integracion, Maneho y Admision di
Stranhero (DIMAS) a anuncia dialuna cu entrante
ayera diarazon, lo habri su portanan bek pa atende pu-
blico. Pero cu nan lo ta atendiendo esnan cu no por a en-
trega nan peticion online, esta esnan cu no ta handig cu

e sistema electronico.

Pero hopi di e stranheronan no a compronde e mensahe
y asina ayera mainta tempran un grupo di persona a
yega na DIMAS desespera pa haya sa mas over di nan
papel. Nan ta den un incertidumbre pa con e sistema
nobo ta traha, pero tambe cu nan ta wardando pa lu-

nanan caba pa haya nan permiso of otro documentonan.

Cuerpo Especial Arubano (CEA) tabata laga esnan cu
tin afspraak pasa paden, mientras tabata splica esnan
sin afspraak cu nan no por drenta. Claro cu esnan sin
afspraak no ta contento p’esaki y a mustra nan malcon-
tento.

Clientenan cu afspraak tabata yega DIMAS, bay paden
y entrega nan peticion pa permiso of otro tipo di docu-
mento cu nan mester entrega.

Personal di CEA a pone tur hende para den un fila y
mantene distancia social di 1.5 meter, mientras ta-
bata check ken tin afspraak y na mes momento purba

trankilisa tur presente.

Tin hende sa kico pa haci online, mientras cu otro no.

Clientenan cu a yega tabata pa reclama nan permiso
cu mester ta cla desde ana pasa na october. Pa dife-
rente motibo hende ta yega na DIMAS.

Un senora no ta contento p’e situacion cu e ta pasando
den dje, pasobra a nenga su permiso. Tin varios luna ta
purbando di haya su placa for di Departamento di Im-
puesto (DIMP), pero ta sinti cu nan ta mand’e di cashi

pa muraya.

Hopi hende no ta compronde e sistema nobo di DI-
MAS unda cu lo atende solamente esnan cu tin af-
spraak. Pero pa motibo cu tin hende cu kier sa con ta
para cu nan papelnan ta opta pa acudi na DIMAS bus-

cando informacion.

APA:
Carnival Pride
den waf di Aruba

Aruba Ports Authority (APA) ta hopi contento di por
traha hunto cu autoridadnan concerni na bienestar di
mundo crucero. Barconan crucero un di e principal cli-
entenan di APA y den cuadro di e crisis aki a bin ta pre-
parando pa tin tur protocol den ordo pa cuminsa ricibi
barconan cu yega Aruba. Den cuadro di esaki ta prepa-
rando pa ricibi ayera e barco Carnival Pride, cu tin sola-
mente miembronan di tripulacion abordo.

Carnival Pride lo bin nos waf, pa disembarca un parti di
tripulacion cu nan ta transporta directamente pa Aero-
puerto p’asina e grupo aki por cuminsa nan biahe di

regreso. Te cu awor e intencion ta pa e barco keda dos pa
tres dia den haf di Aruba.

Centers for Disease Control and Prevention (CDC) a
extende e no-sail order pa cruise ships te cu dia 30 di
september 2020, loke ta nifica cu e sector di crucero ta
practicamente paralisa y tin varios barco crucero ta na-
begando den Caribe y cierto momento ta bay na wafnan
pa sea busca provision, bunker, haci cambio di tripula-
cion, y/of ta opta pa mara temporalmente na un waf.

Asina p.e., ta ancra den waf di Aruba aworaki e bar-
co crucero di Regent, esta Seven Seas Splendour, cu lo
keda te cu e prome siman di augustus den nos waf.

N’e momentonan aki, tur barco crucero cu yega Aruba
pa un servicio of otro ta unicamente cu tripulacion abor-
do, esta sin pasahero.

“APA ta contento cu por asisti e cruceronan unda cu por
y asina traha hunto cu agencianan, crisis team, DVG,
y naturalmente e lineanan crucero p’asina surpasa e
momentonan di crisis aki cu nos tur ta pasando aden”
ta palabranan di sr. Marc Figaroa, Managing Director/
CEO di APA.

APA su personal hunto cu stakeholdernan ta percura cu
tur barco, crucero of di carga, cu yega waf di Aruba ta
cumpli cu protocolnan di salud vigente, tanto na bien-
estar di su personal como di pueblo di Aruba en general.

Seccion encarga cu
Arubalening lo ta
cera pa dos dia

Departamento di Ensefiansa Aruba (DEA) ta infor-
ma cu su seccion encarga cu Arubalening lo ta cera
pa publico riba awe diahuebs 23 di juli y diabierna
24 di juli proximo.

Esaki ta en conexion cu e trabounan di finalisacion
di e aplicacionnan pa un Arubalening entrante au-
gustus 2020.

Manera tur ana un grupo grandi ta aplica pa un
Arubalening pa cuminsa cu un estudio entrante
luna di augustus. E ana aki ta procesando al red-
edor di 500 aplicacion pa un Arubalening.

E grupo di mas grandi manera tur ana a aplica pa
sigul studia na Hulanda, aproximadamente 289
studiante. Tambe ta finalisando 147 aplicacion pa
sigul studia na Aruba, sea na UA, IPA of EPI. Pa
Merca y Canada a ricibi 38 aplicacion.

Dialuna dia 27 di juli 2020 e seccion encarga cu
Arubalening lo brinda servicio na publico n’e orari-
onan di custumber.

Departamento di Ensenansa Aruba ta pidi disculpa
pa cualkier inconveniencia cu esaki por ocasiona y

ta gradici pa e comprension.

Pa mas informacion di Arubalening, e proceso di
aplicacion y e diferente deadlines por acudi na
website “Ensenansa Aruba” www.ea.aw y busca
Arubalening Portal den e alfabet menu riba e pa-
gina principal. Tambe por sigui DEA via Facebook
y Instagram @educationaruba pa informacion y

anuncionan importante.

Aviso di Servicio

iemene Ziektekosten Verzekering

Servicionan di AZV ta continua online, facil y lihe.

Pa inscripcion / prolongacion: klantenservice@uoazv.aw

Pa informacion yama: 5279900 / 5279972 / 5279996
Pa cuido medico den exterior: mu@uoazv.aw

Pa tratamento/medio auxiliar cu mester autorisacion previo di

AZV: mgv@uoazv. aw

Alg

Pa pregunta tocante factura:  dv@uoazv.aw

Di acuerdo cu Trudy Hassell, Hefe di Guarda nos Costa

Situacion na GNC ta debi cu
frontera di Venezuela ta serd

Y nan tin cu keda riba cuenta di pueblo

ILEGALNAN cu ta kedando na Guarda
nos Costa na Sabana Berde a dicidi di
protesta diamars merdia contra esnan cu
ta cuida nan. Di parti Guarda nos Costa
mester a pidi refuerzo di Polis pa bin yuda
nan cu e situacion, pasobra algun di nan
a dicidi di subi dak di e edificio p’asina
hala atencion riba nan mal contento.

Directora di Guarda nos Costa, sra.
Trudy Hassell a sali papia cu prensa
riba e situacion cu a presenta unda el a
splica cu rond di 1’or di merdia ta drenta
informacioén cu un grupo di un cel ta
kibrando porta di e cel y n’e momento ey
ningun cuidador por a splica pakico nan
ta haciendo esey.

Despues sra. Hassell ta haya notificacion
Cu e personanan a cuminsa lanta cu e
cuidadornan. Motibo di nan protesta,
pasobra a saca un par di matras cu tabatin
di mas den e celnan y a splica nan cu
mester di e matrasnan, pasobra tin mas
persona ilegal cu ta bay drenta GNC y cu
no tin mas. E personanan aki no a keda
contento cu esey di cual algun di nan a
uni y cuminsa haci desorden.

Actualmente tin falta di personal na GNC,
pero asina mes diariamente e hendenan
aki ta haya espacio pa recrea y sali tuma
aire, pero no ta tur ora esaki t’e caso pa
motibo cu algun di nan mester di atencién
di dokter cu un cuidador acerca y debi cu
tin falta di personal no ta tur cos ta logra
manera kier.

Na GNC actualmente no por duna tur
hende mei ora pa haci yamada na nan
famia, pasobra asina por asina ta bay
keda di mainta tempran te 12’or di anochi
ocupa cu e detenidonan y naturalmente
esey no por.

Na GNC tin un programa diario pa tur
hende y mester por cumpli cu esaki y
hasta p’e momento cu tur mester come.
Sra. Hassel a splica cu no ta tur ilegal
t’esnan cu a drenta como turista y a keda,
pero tambe tin un grupo grandi cu a bin
for di KIA después cu nan a sinta nan
sentencia y tambe tin un grupo grandi cu
a drenta clandesinamente cu boto.

Conforme cu maneho no sa kende e
hendenan aki ta y no sa tampoco kico ta
nan background y nan no ta permiti pa
haya meldplicht.

Directora di GNC tambe a splica cu tur
dia diligentemente ta evalua casonan ta
cua persona por haya melplicht, pero
tin algun hende cu a yega di duna nan
meldplicht y nunca mas nan a bay meld
na GNC.

Tin hende cu a sali cu garantia y e
garantenan mes ta revoca e garantia
di nan y nunca mas ta haya sa unda e
personanan aki ta, pasobra nan no ta bin
meld.

Di parti GNC hopi biaha ta mustra e
buena fe y kere den e persona, pero hopi
biaha ta keda defrauda den esey. Tambe
ta evalua caso pa caso, pasobra cada
caso ta diferente na otro p’asina por saca
conclusion kende por duna meldplicht.

E situacion aworaki ta, cu frontera di
Venezuela ta sera y ta dificulta e situacion
cu no por deporta e ilegalnan. Den caso
di detenidonan cu a sali di KIAy cu a
comete crimen no por dunanan meldplicht
y ni tampoco esnan cu a drenta Aruba
clandestinamente cu boto, pasobra no tin
conocemento di nan pasado.

E personanan aki no por bay den
comunidad y e solucion no ta pa habri
porta y laga tur hende bay, pasobra

GNC tin responsabilidad hopi grandi
riba mantencion di orden publico y
naturalmente mester proteha e pueblo.

E situacion aki no tin nada di haci cu
Gobierno, pero cu pais Venezuelacuainda
no a habri e posibilidad p’e personanan
aki regresa nan pais. Tanten cu esey no
sosode Aruba ta pega cu e situacion aki.
For di basta tempo ta trahando pa haya
mas personal y Minister Bikker tambe ta
trahando riba dje pa haya mas personal
pa haci e trabou mas sigur cu loke ta
haciendo awor.

Ta tur dia sra. Trudy Hassell ta comunica
cu Consulado di Venezuela y e contesta
no ta yega y tur dia e ilegalnan kier tende
esey for di dje.

Siman pasa ainda sra. Hassell a pidi
Consulado bin papia cu e Venezolanonan
riba nan peticion na GNC, pero te ainda
no tin ningun contesta cu e lo bin. Sra.
Trudy Hassell ta lamenta e situacion y ta
comprende e ilegalnan, pasobra no ta un
situacion facil y hopi di nan tin famia na
Venezuela y ta preocupa pa nan famia.

Actualmente ta deal cu e situacién y ta
trata di haci nan estadia na GNC mas
agradabel posibel.

Si tin miedo debi na Covid, tur hende cu
ta sera na GNC ta Covid free, pasobra a
bin cu medida for di tempo cu Covid a
cuminsa pa grantisa salud di un y tur. No
solamente di e ilegalnan, pero tambe di e
personal di GNC.,

Directora di GNC ta haya cu violencia
no ta logra nada y Unico manera ta, pa
mantene hopi pasenshi. Pronto lo bay
haya mas personal y tambe sigura e
edificionan di GNC. E preocupacion di
sra. Hassell ta seguridad di e personal,
pero e ta kere cu hunto mester bay busca
un solucioén,

Na Guarda nos Costa tin regla pa tur
hende y nan mester comportanan mes
bon y nechi.

Robert Candelaria (AVP):
Pa motibo di mal maneho

di Andin Bikker, Hulanda
kier tuma nos husticia over

DIAMARS mainta durante conferencia
di prensa semanal di partido AVP, Robert
Candelaria un biaha mas a enfatisa e
situacion di crisis financiero y social cu nos
pais t’aden pero ta parce di ta algo irelevante
p’e Gobernante actual. No ta di awor cu tur
hende sa cu Hulanda kier tuma over husticia
di pais Aruba, pero for di hopi afa caba, pero
ta parce cu Minister Bikker ta haci’e mas
facil pa nan haya rason pa tume over.

Den e situacion delicado cu nos paist’aden cu
Hulanda y tambe e retonan financiero, keto
bay decisionnan robes y ilogico ta wordo
tuma di parti di Minister Andin Bikker den
husticia. No solamente containernan bieu y
den mal condicion, pero cumpra y poni na
Huis van Bewaring na Dakota y un sin fin
di decisionann relaciona cu esaki cu no tin
splicacion logico nan tras.

Robert Candelaria ta trece dilanti cu si
tene cuenta cu, ora financieramente pais ta
pasa den retonan cu nunca antes a conoce,
e Minister ta tuma desicion pa cumpra set
di container bieu y pone nan riba tereno
di Huis van Bewaring pa sera ilegalnan pa
deporta nan sabiendo cu keto bay frontera cu
e paisnan aki manera Venezuela y Colombia
ta sera.

Gobierno su prioridadnan no ta cuadra
cu realidad

Por a mira un Prome Minister ta sali di un
banda ta bringa pa keda den contacto y den
deliberacion cu Hulanda y di otro banda un
Minister di Husticia cu ta bay cuminsa cu un
“test case” contra Hulanda.

Esaki no ta momento pa tipo di decisionnan
contradictorioasinaden un Gobiernocutursu
consecuencianan pa entre otro nos husticia.
Un Cuerpo Policial sumamente demotiva,
KIA cu un tension enorme, Brandweer
faltando material necesario pa funciona
optimalmente y den algun situacion te hasta
trece nan bida den peliger, mientrastanto e
Minister ta papia di su test case y ta hinca
fondonan Hulandes den cumpramento di
container.

Ta comprendibel cu Hulanda ta prefera
di utilisa nan fondonan nan mes den nos
husticia. Esaki nunca por t’e caso, pero e
maneho di e Minister ta parse un invitacion
pa Hulanda interveni den nos husticia.

Un Minister pragmatico cu semper a
proclama di tin solucion pa tur cos y cu su
predecesor no a haci. Awor cu oportunidad a
presenta pa demostra ki solucion pragmatico
e tin pa husticia, e ta papia riba locual el a
hereda, situacion sin presedencia y otro
dichonan di dje. E Minister aki ta lubida
cu pronto e tin cu bay laga legado atras p’e
siguiente Minister.

Kico ta locual e siguiente Minister lo bay
hereda di Andin Bikker?

Un Cuerpo Policial completamente Kibra,
un KIA y un Brandweer cu masha hopi
reto, un Guarda nos Costa den situacion
incontrolabel y asina por sigui menciona.

Unda destaho publico riba containernan
a keda?

Robert Candelaria ta cuestiona e destaho
publico cu te dia di awe no ta sigur si a
tuma lugar si of no pa bin cu container,
con e procedura tabata of por papia di un
onderhandse deal of “fix”” bou man? Si acaso
esaki a tuma lugar, na ken a otorg’e y cuanto
placa a bay den e proyecto di container aki
y mas importante kico t’e prioridad den
maneho pa cu esaki?

Minister mr. Andin Bikker a bisa di tin
solucionnan pragmatico maneraenkelbanden
pero awor e no ta bezig cu implementacion
di esaki. Awor Aruba ta den un situacion di
crisis y pais Aruba no tin placa pa cosnan
importante, ta haci escoho pa hinca placa pa
cuida un ilegal cu mester bay su pais bek.

Candelaria ta sugeri pa duna e ilegalnan
mas tanto cu ta posibel meldingsplicht, y
bisti nan enkelband y bin cu solucionnan
cu enberdad ta pragmatico mirando cu den
e momentonan aki cada florin cu Gobierno
tin, tin prioridadnan hopi mas importante
cu cumpra y fix container bieu / duna 3

cuminda pa dia n’esnan indocumenta y paga
pa bewaking.

Prioridadnan mester ta riba un lifa
corecto

Locual cu ta continuo t’e prioridadnan robes
di e Gobierno y di e Minister di Husticia,
cu no ta na beneficio di nos pais ni ta na
beneficio di nos husticia.

E Minister aki ta keda wak patras riba
locual supuestamente el a hereda, enbes di
wak padilanti y bin cu soluccionnan cu na
momento cu e baha for di e posicion aki (cu
talbes ta pronto), e lo tin cu mustra cosnan
concreto cu el a laga atras cu a adelanta
husticia compara cu el a haye, mientras
actualmente no ta mira ni un ehempel di
esaki.

Robert Candelaria ta apunta e hecho cu
situacion na Huis van Bewaring na Dakota
ta escalando cada biaha mas. Antes tabata
tende cu un persona lo a huy for di e centro,
mientras awor ta na cinco cinco nan ta scapa
for di e lugar.

Kico t’e situacion riba seguridad di e
trahadornan, seguridad di e Bario. E propio
Minister den conferencia a menciona cu tin
aproximadamente 20 persona mester sali for
di KIA cu a comete crimennan grave pa bay
nan pais bek.

Esaki t’e tipo di hendenan cu mester bay sera
den un instituto prome cu e bay su pais bek y
no e hendenan cu a gara ta traha sin permiso.
Naturalmente nan tampoco ta legal riba nos
isla pero e prioridad mester tin no ta locual
CU nos ta mira.

Maske ta na final di su periodo e por pone
su prioridadnan na ordo y locual ta corecto
mester bin prome, pasobra nos ta sumamente
preocupa p’e maneho cu e ta hibando. No
ta momento pa test case, pero mas bien bin
cu seriedad dilanti y busca union den bo
Gobierno (aunke e ta bisto cu ta algo hopi
limita) y pone prioridadnan corecto dilanti.

Robert Candelaria ( AVP ):

Grupo di profesional a sinta hunto pa busca
solucion riba fenomeno di abuso sexual di mucha

DIALUNA atardi Parlamentario
di fraccion di AVP, Robert Cande-

laria a sinta den reunion cu algun

miembro di grupo di activista con-
huntamente cu varios stakeholders
den e ramo, p’asina asisti y duna
un mihor bista y informacion riba e
tema/problematica di abuso di mu-
cha (Pedofilia) cu ta prioridad den

nos comunidad.

Robert Candelaria ta conta cu ta-
bata un reunion sumamente fruc-
tifero, cu a cuminsa den oranan di
atardi y a bay te oranan di anochi,
y cu den su opinion e topico aki di
abuso di mucha mester keda un
topico central riba cualkier otro is-
sue tumando lugar riba nos isla.

Den e reunion a sinta cu diferente
persona cu ta contribui na combati
abuso di mucha, cada un cu su pro-
pio area di expertisio. A sinta brain-
storm hunto caminda hopi punto
crucial y ideanan a bin padilanti
con pa ataca/atende e issue asina
delicado, pero alarmante den nos

comunidad.

Remarcabel di e reunion aki taba-
ta e disponibilidad y commitment
(compromiso) di hende den nos co-
munidad, hendenan cu tin e gana,
e pasion, e preocupacion pa yuda
combati abuso di mucha den nos co-

munidad.

Tin hopi profesional cu no ta sali
vocifera abiertamente nan opinion

(eticamente no por tampoco).

Tin hopi hende tambe den nos co-
munidad cu ta victima y kier apor-
ta cu 1dea y sugerencia, pero no ta
logra tur ora pa haya e caminda pa
haci esaki. Awor ta ora pa tur hende
yega hunto por logra metanan posi-
tivo hunto.

Por a tuma nota di esaki den e ul-
timo tratamentonan di caso di pe-
dofilia den Corte.

Tambe por a tuma nota den Parla-
mento cu a realisa un cambio den
castigo maximo pa casonan di delito
sexual cu antes tabata mas abou cu
na Corsou of igual cu na Hulanda,
pero awor por a subi e castigo max-
1mo pone nan riba e mes un lina cu

e otro paisnan den Reino.

E cambionan den Codigo Penal
ta un parti chikito di e totali-
dad, pero tin mas pa haci!

Robert Candelaria ta di opinion cu
castigo maximo (e Codigo Penal)
solamente, no ta bay resolve/pone
un paro n’e problematica di abuso

di mucha den nos comunidad.

Ta algo hopi mas grandi, caminda
prevencion ta esencial, caminda cu
tin cu traha hunto cu diferente in-
stancia p’e cadena hudicial comple-
to funciona optimalmente na bien-
estar di e victima.

Mester percura cu semper e mucha
ta central, mester sigura cu cada
caso cu bin dilanti keda trata lo mi-
hor posibel pa logra di frena e prob-
lematica.

Ta encera training, colaboracion y
na final di dia ta pone un stop/redu-
cl drasticamente casonan di abuso
di mucha den nos comunidad, pero
tambe ta preveni cu otronan lo no
ripiti e tipo di crimennan aki y cu
no lo mira mas victima tampoco cay

den man di predadornan aki.

Un reunion fructifero y den
union

Robert Candelaria a bisa cu e re-
union a bay den bon combersacion,
cu hendenan cu genuinamente ta
preocupa y ta carga e topico den nos

comunidad.

E grupo aki ta bin cu bon ideanan y
ta pone nan schouder bou di e lucha
pa logra drecha e problematica aki.
No ta haci promesa politico, ni pro-
mesnan irealistico, pasobra e topico
di nos muchanan ta mucho impor-
tante p’esey. Lo sigul yega hunto y
pensa hunto cu tur cu kier logra e
mes un meta cu ta na bienestar di
nos comunidad. Lo sigui comparti
informacion cu pueblo p’e topico

keda riba mesa y keda relevante.

Marlon Sneek (AVP):
AAA a haci fiansa di 500 miyon florin
y awe kier manda trahadornan cas

DEN conferencia di prensa di partido AVP, su lider di

fraccion Marlon Sneek a comunica riba e situacion na

Aeropuerto di Aruba caminda un gran cantidad di hende
lo bay perde nan trabou na AAA.

Fraccion di AVP a haci pregunta riba e situacion aki den
un carta dirigi na Minister Dangui Oduber, aunke ta cus-
tumbra cu e Minister aki no ta duna contesta.

Igual n’e carta anterior caminda a cuestiona e terminonan
cu a duna pa por a bira e broker cu ta atende seguro p’e
turistanan cu ta bin Aruba y te dia di awe no por a con-

testa.

Un negoshi cu ta premira di bay gana sumanan substan-
cial cu ne, no por ta un negoshi cu ta duna for di bo man,
mas bien ta un escogencia cu ta pasa den un proceso ca-
minda tur hende por participa y esun cu duna e mihor
oferta esey lo haya e deal.

Minister Dangui Oduber den e caso aki no a haci esaki, e
mes a scoge adelanta un broker pa dun’e e oportunidad di

bay gana placa. Condenabel!

Compania cu ta sostene su mes via Loonsubsidie

Marlon Sneek ta menciona e hecho cu AAA, un compania
cu awe ta haci uso di loonsubsidie (no via reserva). E tra-
hadornan caba ta dunando di nan parti mirando cu ta den
loonsubsidie nan ta draai, a para banda di e compania y
acepta di haya menos entrada pa nan keda cu nan trabou.
Un compania cu a book un ganashi ana anterior di riba 35
miyon florin anto awor aki cu pais a cuminsa draai ta man-

dando hende cas?

Un compania cu t'e prome pa draai bek mirando cu t’e

prome lugar di yegada di turistanan.

Kico ta pasando den e compania aki cu kier manda
trahador cas

Parlamentario Sneek ta cuestiona e hecho aki y ta puntra
kico ta pasando den e compania. T’e mes un compania cu
den un forma strano a cera un “deal” pa un fiansa di 500
miyon florin. Anto awe trahadornan tin cu bay sufri bou di

esaki.

Un compania nacional, caminda Gobierno tin 100% di
shares di dje no ta cuida su propio trahadornan, no ta cuida
e garantia di nan trabou.

Segun Marlon Sneek e ta imposibel cu Gobierno awor aki
ta bay sconde y bin bisa ta un NV y cu nan lo haci locual
cu nan mester haci. Awe ta bisa cu cos ta malo y tin cu
manda trahadornan cas?

Basa riba ki proyeccion a bay haci fiansa di 500 miyon
anto?

Ta pa ken gana % riba e fiansa aki a haci’e anto ?

Pa partido AVP ta un sin fin di asunto dudoso, y como tal
a haci pregunta na Minister encarga cu e compania cu
ta Dangui Oduber p’asina haya claridad/pa trahadornan
haya claridad mirando cu ta un cantidad di tata y mama
pa mester pone pan riba mesa y awe nan trabou ta na
peliger.

Marlon Sneek ta finalisa bisando cu ta spera cu no ta,
pasobra a bay haci un fiansa di 500 miyon y awe no tin
placa ta bay corta den trahador pa paga fiansa. Como
un compania solventiente (solvent) cu a pidi prestamo y
haya esaki, no por compronde di unda ta bin awe di ripi-
ente cu mester manda trahadornan cas.

Ta spera cu e biaha aki si Minister Dangui Oduber bin
dilanti y no keda sconde manera calco den e Cocolishi y
bin dilanti duna cara y bisa e trahadornan kico ta spera
nan. No bay sconde tras di director/board y como Minis-
ter cu ta duna e board di supervicion e lina y unda Go-
bierno ta bay cu su companianan estatal, den e caso aki

AA, sali y bisa kico ta pasando den e compania aki.

Minister di Husticia mr. Andin Bikker
Ta bay acudi na forum internacional y

den Reino pa busca Aruba su

RIBA e di tres tanda di fiansa cu Aruba mester haya
di Hulanda, manera ta conoci tin diferencia di opinion
hopi grandi cu Hulanda, asina Minister di Husticia mr.
Andin Bikker a duna di conoce dialuna ultimo durante
conferencia di prensa di Gobierno.

E di tres tanda ta sosten financiero pa por sigui enfren-
ta e retonan cu e crisis di Corona a trece cune y manera
pueblo di Aruba sa, Hulanda a impone den e di tres
tanda diferente condicion cu den concepto di G obierno
ta bay atacha hopi leu y mishi cu autonomia di Aruba.

Hopi di e condicionnan aki no ta necesario y ta bay
contra principionan huridico hancra den statuto, pero
principalmente den constitucion segun e mandatario.
Minister Bikker, pa hopi ana como abogado y hurista
semper a bin cu casonan inovativo y test cases y esaki
no ta bay bira diferente.

Minister Bikker actualmente ta studiando na cua fo-
rum internacional y tambe den Reino bay acudi pa
Aruba busca su derecho, pasobra principio di statuto y
constitucion ta wordo atacha y no respeta.

Aruba ta bibando den un estado di drecho y ora ta biba
den un estado di derecho no solamente leynan ta conta
pa ciudadanonan, pero ta conta p’e propio instituto cu
ta Gobierno y den e caso aki pa Gobierno Hulandes
tambe.

No por t’asina cu mientras cu statuto ta papia di Rijk-
swetten, cu ta wordo forma abase di concenso y abase
di libertad di yega na mesa y negosha, Hulanda kier
obliga Aruba bay di acuerdo cu e leynan aki bou condi-
cionnan estricto sin duna espacio pa negociacion. Ac-
tualmente Hulanda ta haciendo mal uso di circunstan-
cianan existente pa forsa Aruba bay di acuerdo cu e
condicionnan, pasobra Hulanda sa bon cu Aruba ta den
un situacion financiero hopi precario.

Pa minister Bikker e principionan ey mester observa
nan y esaki no ta conta solamente p’e ciudadano, pero
ta conta pa instituto y paisnan den Reino incluyendo
Hulanda. Minister Bikker ta studiando abase di dife-
rente principio huridico na cua di e forum internacio-
nal y den Reino mes pa acudi.

derecho

GOBIERNO DI ARUBA

Pa awe diahuebs mes e mandatario por duna un bista
mas amplio, pasobra ta cabando cu e investigacion pa
bay entrega e documentonan aki publicamente y no ta
laga esaki pasa sin mas.

Minister Bikker ta haya increibel e manera di proceder
di parti Hulanda y cu esaki por a wak e manera di pro-
ceder den fin di siman den Union Europeo.

Hulanda ta un di e cinco paisnan cu a bin ta deman-
da reformanan den diferente otro pais den Union Eu-
ropeo. E paisnan ey tambe a bisa cu Hulanda ta mishi
cu nan constitucion y nan sistema democratico y estado
di derecho.

Minister Bikker ta kere cu t’e momento propicio pa trece
e puntonan dilanti, pasobra hopi di e condicionnan no
tin net nada di haber cu e capacidad di repago.

Den e caso aki Hulanda a bin cu diferente condicion cu
no tin ningun tipo di asociacion cu capacidad di repago.

Den concepto di Gobierno, Hulanda ta haciendo uzo
indebido di e circumstancianan dificil cu no Aruba so,
pero ful mundo ta enfrentando debi n’e crisis di Coro-
navirus p’asina basicamente bin cu un medidanan de-
sporpocional y pone Aruba den un skina hopi fastioso.
Minister Bikker a bisa cu lo no acepta esaki, pero lo
bay busca foronan huridico rond mundo y den Reino pa
busca Aruba su derecho y pa subraya cu ta bibando den
un estado di derecho y tur e reglanan aki ta conta pa
tur persona y pa tur instituto incluyendo pais Hulanda.

ATIA preocupa cu e situacion di incertidumbre

ARUBA TRADE & INDUSTRY
ASSOCIATION

ARUBA ta den un situacion finan-
ciero hopi precario. E crisis di CO-
VID-19 a causa un dano enorme nan
nos economia, y e recuperacion lo ta
uno cu lo tuma hopi tempo. E enfoke
pa loke ta e propuesta y rekisitonan cu
Hulanda a pone pa e di tres pago di
financiamento di likides ta riba e ter-
mino corto, e proximo tres lunanan cu
ta bin. Sinembargo, no mester lubida,
cu aunke frontera di Aruba a habri, no
por spera cu nos economia lo sigi na
e nivel caminda nos tabata prome cu
COVID y nos lo sigi ta dependiente di
ayudo financiero pa un tempo largo,
posiblemente hasta den 2021.

E efectonan di e crisis no solamente a
afecta comercio y nos economia, pero
tambe a pone un peso adicional riba

nos sistemanan social: AZV y SVb.

Entrada di e servicionan aki a baha cu
consequencia cu e AOV/AWW ta bou
di presion y no por sigura esaki mas

riba termino relativamente corto.

Ademas, companianan cu ta ricibien-
do subsidio di salario aworaki ta want-
ando trahadornan artificialmente cu e
ayudo aki na trabou, pero unabes cu e
ayudo no ta disponibel mas, lo no por
wanta e mesun cantidad di trahador-
nan den servicio y restructuracion lo

ta inevitabel.

Flexibilisacion lo ta necesario pa com-
panianan por haci e restructuracionan

necesario pa sobrevivi.

ATIA ta compronde cu e decision cu si
ta bai di acuerdo cu e rekisitonan di
Hulanda of no, no ta uno facil. Apesar
cu ATIA ta di acuerdo cu reformanan
ta sumamente necesario pa crea un

Aruba mas resiliente, tambe ta asina

cu den un consenso, tur partido en-
volvi mester ta sinta na mesa y mes-
ter por tin un voz den e discusion riba
decisionan cu lo afecta un pais. Pa es
motibo, ta di aplaudi cu Prome Minis-

ter a logra habri e dialogo cu Hulanda.

E incertidumbre cu e retraso aki ta
creando pa comercio ta indeseabel,
mirando tur otro factor cu ta creando
incertidumbre den e tempo dificil aki.
Ta lamentabel cu gobierno no a haci
e propuesta cu nan a manda pa Hu-
landa publico of pidi input concreto di

parti di stakeholders.

E cumbre cu a tene siman pasa ta
un bon iniciativa, pero den un grupo
grandi asina, no ta posibel pa berdad-
eramente duna solucionan concreto cu

gobierno por husa den su propuesta.

ATIA ta urgi gobierno pa purba yega
na un solucion satisfactorio pa ambos
pais lo mas pronto posibel pa asina co-
mercio di Aruba por planea pa e sigi-
ente lunanan con lo sobrevivi y saca e
economia di Aruba dilanti na e miho

manera posibel.

Afpakteam ta tene findishi diabierna 24 juli 2020

Afpakteam Integral di Aruba lo
bende cinco vehiculo y tres boto en
na findishi diabierna awor 24
di juli. Por mira e vehiculo- y
botonan diabierna mainta desde

FIOD  (Fiscale Inlichtingen-
Opsporingsdienst), KMar
(Koninklijke Marechaussee),
Kustwacht di  Aruba, MOT

(Meldpunt Ongebruikelijke

10’or na Garashi Corda, Camacuri
8. Pa exactamente 11’or di mainta
Deurwaarder Roos lo cuminza cu
e venta. E ganashi di e venta lo
bay pa Criminaliteitsfonds y lo
wordo usa pa bringa criminalidad
na Aruba.

Afpakteam ta un cooperacion
di Ministerio Publico, Cuerpo

Policial di Aruba, Aduana,
FIOT  (Fiscale Inlichtingen-
en Opsporingsteam) di DIMP
(Departamento  di  Impuesto),

Transacties) y RST.

E Afpakteam ta ocupa su mes cu
combati criminalidad financiero
economico y a wordo lanta riba
prome di maart 2017.

Desde su inicio Afpakteam a
pone beslag riba casi 7 miyon
florin. Si bo persona por sa di
sefialnan di labamento di placa,
por acerca Afpakteam via mail na
afpakteam@kparuba.com of via
tiplijn na 11141.

Preparacion tumando luga pa encuesta nacional
relaciona cu implementacion di Ley di Créche

ACTUALMENTE tin 121 Cen-

tro di Cuido y Guia di mucha of cari-
nosamente yama, creche y traimer-
dia, registra na Fundacion Pa Nos
Muchanan (FPNM). Esaki ta un
grupo grandi di persona cu ta cuida
y guia nos muchanan diariamente.
Nan ta hunga un rol importante
den lantamento di nos muchan-
an. Nos crechenan y traimerdia ta
eherciendo un trabou sumamente
importante y delicado, ya cu nan,
hunto cu e mayornan, ta lantando
nos futuro generacion. Pa e motibo
aki ta asina importante pa e Ley di

Kinderopvang wordo implementa.

ENCUESTA NACIONAL

Pero, prome cu esaki tuma lugar,
nos mester di dato di e situacion
actual di tur creche registra na
FPNM. Pa tin un bista di esaki, e
Stuurgroep cu ta encarga cu e pre-
paracionnan pa Implementacion di
e Ley di creche, lo haci un inves-
tigacion bou tur creche registra na
FPNM. Durante e investigacion aki
nos lo haci diferente pregunta na e
cabesante of e persona encarga, por
ehempel: riba e cantidad di mucha
pa lider, cuanto lider tin un carnet
valido di EHBO/CPR, kico ta e estu-

dio mas halto di e lidernan.

MANUAL DI REGULACION DI
CENTRO DI CUIDO DI MUCHA

E Manual di Regulacion di Centro
di Cuido di Mucha (Handleidings-
voorschriften Kinderopvang)ta e
documento oficial cu tin tur e cri-
terianan cu e Centronan mester
cumpli cu ne y tambe tin informa-
cion tocante e “overbruggingstermi-
jn” cual ta indica dentro di cuanto
tempo e centronan mester cumpli

cu e criterianan.

“Mi mester bisa acerca cu e ‘over-
bruggings termijn’ ta conta sola-
mente pa e crechenan existente cu
ta ofrece nan servicio prome cu e
Ley bin na vigor. E Manual di Reg-
ulacion pa e Centronan di Cuido lo
wordo uza como guia pa e investiga-
cion/nul-meting”, Natasha Gilkes a

enfatisa.

FECHA DI ENCUESTA NACIONAL
E investigacion lo cuminsa desde,
dialuna 27 di juli y lo sigui te cu 14
di augustus. Tin 6 encuestado cu lo
haci e investigacion aki. A manda
un e-mail cu carta di informacion
y tambe e manual di regulacion pa
tur 121 centro inscribi na FPNM,
pa nan tin un bista di e contenido di
e preguntanan cu lo haci durante e
Investigacion.

Tambe e Centronan aki a ricibi ya-
mada di e encuestadonan pa asina
traha un cita pa haci e investiga-
cion.

“Pa nos por continua cu e siguien-
te paso, nos mester di e datonan
aki. Mi kier a tuma e oportunidad
pa invita e crechenan, cu ainda no

ta registra na FPNM, pa porfabor

haci esaki pa asina bo tambe por
forma parti di e investigacion aki y
ta informa debidamente tocante e
delaster desaroyonan”, segun Na-
tasha Gilkes. Por tuma contacto
cu FPNM na 583-4247/588-0856 of

mfo@fpnm.aw.

Ta importante pa bisa cu aunke e
Ley di Kinderopvang no ta na vigor
ainda tin hopi centro cu ta cumpli cu
mayoria exigencianan para den Ley
di Kinderopvang, pero, semper tin
caminda pa mehoracion y ta impor-
tante pa Aruba tin 1 regulacion ofi-
cial, cual ta haci cu tur centro para
riba 1 linea y sa kico ta wordo spera
di nan. Na final di e investigacion lo
bin un Plataforma di e Centronan
di Cuido di Mucha, unda cu nos lo
tene reunion cu 6 representante di
Centronan, cu e meta pa nan tambe
forma parti den e trayectori di e Ley

di Kinderopvang.

“Nos ta agradecido pa e coperacion
di e crechenan pa participa na e en-
questa aki. Una bes cu nos tin tur
e datosnan, nos lo haci un compi-
lacion pa asina sigui cu e siguiente
paso. Nos ta kere firme den e lema
Educacion pa un base firme, pa mo-
tibo cu e centronan ta yuda forma
e base pa un bon educacion di nos
muchanan. Como Stuurgroep nos
ta kere firme den e lema “Ta tuma
un comunidad pa lanta un mucha”.
Mayornan ta prome responsabel pa
bienestar general di nan yiu(nan),
pero, nos tur, comunidad di Aruba
ta responsabel pa e bienestar di nos
muchanan di un of otro forma”, Gil-

kes a termina bisando.

KCSN a instala su directiva nobo

NA januari, 25 persona cu curazon pa San Nicolas a bin

hunto p’asina lanta un club nobo di Kiwanis, cu a bira Ki-
wanis Club of San Nicolas (“KCSN”).

KCSN t’e prome service club na Aruba cu ta sirbi e pueblo
di San Nicolas y becindario en especifico.

Como parti di Kiwanis International, nan mision ta pa me-
hora un mucha y un comunidad a la ves. KCSN su vision pa
haci esaki ta dor di educa nos mucha- y hobennan y equipa

nan cu heramienta necesario pa nan sobresali den futuro.

Diasabra anochi, dia 18 juli ultimo, e club a tene su evento
di instalacion oficial den estilo unico “Summer Night Un-
der The Stars” na San Nicolas dilanti Nicolaas Store. Un
anochi inolvidabel cu mensahe nan di inspiracion comparti
pa Kiwanis Club of Aruba President sra. Edalitza Weller,
Kiwanis EC & C District Governor sr. Robert Spellen, Ki-
wanis Tradewinds Division LG sr. Marlon der Meer, y nan
propio Club President sr. Alvin Molina. E mensahe cu a re-
salta durante e evento: “It’s all about service”. Tur service
clubs a atende e evento aki p’asina conhuntamente nos por
establece e union necesario pa realisa proyecto nan pa nos
muchanan & comunidad den futuro.

KCSN kier a gradici su colaboradornan & sponsor pa a haci
nos Charter Event uno fenomenal. Durante nan prome
lunanan di existencia, KCSN ya a completa 5 diferente
proyecto p’e muchanan y comunidad henter: Participacion
na Aruba Doet caminda nan a verf e biblioteca di Colegio
Sta Teresita basisschool, un “4-week online challenge” pa
entretene nos muchanan cu tabata den cuarentena, un
Food Drive pa Fundacion Meals on Wheels, donacion di pa-
kete di cuminda na 100 famia di alumnonan di diferente
scol di San Nicolas y becindario y por ultimo na juni nan
a sorprende mas di 200 maestra y maestro di varios scol
na San Nicolas cu cookies como un acto di reconocimento y
aprecio pa tur locual nan a haci tur dia pa impacta positiva-
mente bida di nos muchanan durante e ana escolar.

Dia 20 juli 2020, nan ta lansa nan di 6 proyecto: K-Fit! Ki-
wanis Club of San Nicolas kier a gradici tur su miembro y
boluntarionan cu ta aporta n’e proyectonan. Nos ta invita
pueblo di Aruba pa sigui nos via nos Facebook Page y nos
Youtube channel “Kiwanis Club of San Nicolas”, p’asina
keda na altura di tur e proyectonan cu nos tin na caminda
pa nos mucha- y pa comunidad henter.

Sr.Milko Baiz, consehero huridico y

coordinador di Minister di Husticia
mr. Andin Bikker a presenta dia-
mars atardi na Guarda Nos Costa
despues cu tabatin disturbio entre
e personanan cu ta wardando nan

deportacion.

Minister Bikker a pidi sr. Milko
Baiz pa duna nan atencion y splica
nan cu for di basta tempo ta haci-
endo tur cual cu ta posibel pa logra

repatriacion di e personanan aki.

Conshero huridico di Andin Bikker, Milko Baiz
Si situacion tabata
normal for di basta tempo
personanan deteni na
GNC lo a bay nan pais caba

Lamentablemente tin cierto com-
plicacion y esaki mas tanto cu pais
Venezuela. Sr. Milko Baiz a scucha
tur nan preocupacion, nan inqui-
etud y nan recomendacion y cu es-
aki ta bay informa Minister Bikker
p’asina traha hunto cu leiding di
GNC pa evita mas di e tipo di mani-
festacionnan aki.

Semper tin atencion pa GNC y ta
haciendo tur loke ta posibel n’e
situacion. Si tin un situacion nor-

mal, e personanan aki lo a bay nan

pais basta dia caba y tin di nan tin

varios luna na GNC.

For di luna di april tabata traha pa
logra e buelonan, pero lamentable-
mente no a logra ainda pero ta sigui
traha riba dje. Pa logra un solucion
ta Departamento di Exterior y Min-
isterio di Exterior di Hulanda con-
stantemente ta den deliberacion cu
Canciller y Gobierno Venezolano pa
logra yega na un acuerdo p’e bue-

lonan di reparticion por tuma lugar.

Cosecha ta bai cuminsa cu workshops online

Cosecha ta conoci pa su workshops creativo cu ta wordo
organisa den su Centro Creativo. Pa extende e servicio
di workshops creativo den e situacion di Covid-19, Co-
secha ta bay cuminsa ofrece regularmente workshops
online, eWorkshops.

N’e manera aki, participantenan por haci hunto cu Co-
secha workshops creativo riba plataforma online y na
nan cas mes.

Cosecha lo informa participantenan tambe cua mate-
rial nan mester tin den cas pa por haci e eWorkshop di
Cosecha. E informacion aki tambe ta riba e Facebook
page di Cosecha: www.facebook.com/Aruba-Cosecha.

Ora registra, Cosecha lo manda informacion di con pa
drenta e eWorkshop.

Diasabra 25 di juli, Erika Moran hunto cu Cosecha ta
cuminsa cu un workshop creativo nobo y inovativo. Par-
ticipantenan lo sina verf cu bina cora, un medium cu no
ta standaard. Erika lo guia e participantenan durante
e workshop aki pa sifia con bo ta usa bina pa por pinta
un bunita obra di arte. E eWorkshop lo tuma lugar di
02.00 pm — 04.00 pm. Edad pa por participa ta 18 ana
bay ariba y e prijs pa por participa ta AWG 15.00.

Diasabra 8 di augustus, Maja Lepsanovic hunto cu Co-
secha ta ofrece un workshop unda participantenan por
traha un obra di man cu palo, klei y pintura. E biaha
aki lo traha un Flamingo, un animal stima aki na Aru-
ba. E eWorkshop lo tuma lugar di 10.00 am — 12.00
pm. Edad pa por participa ta 15 ana bay ariba y e prijs
pa por participa ta AWG 25.00.

Inscripcion ta necesario y esaki ta tuma lugar na Cose-
cha Oranjestad.

Pa mas informacion por tuma contacto cu Cosecha
Oranjestad na telefon 587-8709. Tambe por manda un

email na cosechaworkshop@gmail.com.

Razia den Pindastraat, varios
persona deteni y droga confisca

Salmo 121
Mi ta alsa mi bistanaserunan:
Di unda mi yudanse lo bini?
Mi yudansa ta bini di Sefior
Ku a trahashelo y teral

A fayece cristianamente:

Juan Dominico Croes
Mihor conoci como Nico
*10--6-1957 / +12-6-2020
Na nomber di sumayornan di criansa:

+ Gabriel Eduardo Ruiz
+ Rosa Catharina Ruiz-Britten

Yiunan:

Raul Croes y Erika Giraldo

Edward Croes y Zuleima Pefia

Rumanan:

Maria Ruiz y yiunannaHulanda
Vda.Canicia Kock-Ruiz

Carmen y Jose Maldonado Ruiz

Nicolina Kock y Zest Maduro

+Venancio Ruiz

+Angel Aristidé Ruiz

+Petra Ludwina Ruiz

Nietonan:

Shawn Tromp y mama Jennifer Tromp
Kimberly Croes

Subrinonan:

Susubrinastima Melva

Raymond y Marilou Kock Boezem y famia
Magdella y Franklin Giel y famia

Lindy Kock y famiana Kuwait

Kenneth Ruiz

Jacqueline Ruiz y Raymond Escalona y famia
Alvin y Meelisa Ruiz- van Breemen y famianaHulanda
Edwin Ruizy yiu

Katharina Odijk y Stijn naHulanda
Carmen y Sergej de JonghOdijknaHulanda
Gaby Odijk y Patrick naHulanda

Esnan cu elastimamanerayiu

Donna Lisa Lacle y famia
llienneChristiaans y famia

Michael Christiaans

Julissa y Lilly

Mama di suyiunan:

StefanitaPetrochi

+Mayra Pefa

Sobresubrinonan:

Albert Vrolijk DJ 101

Zaruska y Gleison Matheus Moreira Campbell y yiu
Edson y Rayson Kock

Lai Pin'y Fraymar Barrera Jaimes y yiu
Sed Yee Chung naHulanda

Shamilla Giel

Richelline y Kendrick Dania Kock y famia
Andrew Kock na Colombia

Suamigonandi casRobert Lacley Edwin Franken
Suayudante Rita Stewart y Raymond Chacuto

Demas famianan:

Croes, Ruiz, Kock, Petrochi, Peia, Boezem, Odijk, Britten,
Maldonado, Giel, Escalona, Lacle,

Christiaans, Vrolijk, Matheus Moreira, Chung, Dania, Giraldo,
Rodriguez, Tromp, Maduro, van Breemen, de Jongh,

Nos disculpasi den nostristesa a lubida un miembro di famia.
Un danki special naEdmund E. Harms Foundation, specialmente
Denise y Angelo

WitGeleKruis, specialmentelurisa y Charlene, Dr. Casares, Dr.
Gonzalez y Dr. Texier

Acto di entiero lo tumalugarna Aurora Funeral Home, diabierna
24 di juli 2020 di 2'or pa 4'or pmsaliendo for di Aurora Funeral
Home pa santanaPastoorKranwinkel di Paradera.

Despues di entiero no ta ricibicondolencianacas.
En bez di flor of krans un donacionna Edmund E.Harms
Foundation lo ta hopi di aprecia.

- Rl

Laga tur loketaspera mi tabunita
Laga tur locualcu mi encontranacamindatabunita
Laga tur locual mi lagaatrastabunita
Lagaesakinan termina den buniteza

Agradecido pa tur locual e la significa pa nos, nos ta anuncia
fayecimento di nos querido tata, welo, bisawelo y rumanstima:

Dominico “Coco” Werleman
*27-11-1932 - + 19-07-2020
Viudo di Nicolina (Colina) Croes
Viudo di Egilda (Gilda) Lopez

Nanomber di su juinan:
Erick Werleman y famia
Rodney y Sylvia Werleman
Mescoscujui: Eta y Roy Curiel-Croes y famia
Manera jui:
Julie y Humhrey Ras y famia
Anthony yGinnie Croes y famia
Jeremy y Rina Croes y famia

Rumannanstima:

+Janchiy ChichiaWerleman-Croes y famia
+Jacintha y +Fanfa Croes-Werleman y famia
Luisa y +Nai Werleman-Werleman y famia
+Chimbo y Rina Werleman-Kock y famia
Chida y Efraim Croes-Werleman y famia
Catey y KetaWerleman-Croes y famia

Roly y RoslyWerleman-Croes y famia

Mescoscu nieta y su ayudante te na final: Jea-Ann Croes

Cufay Swananstima di partiNicolina:
+ Chido y + Lulu Croes-Schlipken y famia
+ Sanita y + Ishi Maduro-Croes y famia
Carmen y + Caspar Kunfermann-Croes y famia
+ Stellay Fung Lee-Croes y famia
Jacinto y Dora Croes-Croes y famia
Ernay + Eddy Hoevertzs-Croes y famia
Mena Croes y famia
Harry y Ligia Croes-Solognier y famia
Maiky Croes y famia
Anchi Croes y famia
Glenda y Gilbert Jansen-Croes y famia
Cufay Swananstima di partiEgilda:
Lindo y + Yvonne Lopez y famia
Dianay + Enrique Croes y famia
Rosalda y Adison Croes y famia
+ Maikel ylkaLopez yfamia
Magda Lopez
LiaLopez y famia
Maximina y Nilo Wernet y famia
Arcangely Greta Martes y famia

Nieto y nietanan, bisanieto y bisanietanan, ihanan, subrino y
subrinanan, primo y primanan y demasfamianan.

Nos ta pidi disculpa si den momento di nos tristeza nos por a
lubidacualgierfamiaofconocir.

Un dankispecialnaKoningin Wilhelmina Kankerfonds y su
ayudantenan Lola y Evy.

Ta invita pa e acto di entierocu lo tuma lugar diahuebs 23di juli
2020 di 2'or pa 4'or di atardina Aurora Funeral Home después
saliendo pa Santana CatolicoSanta Cruz.

Envez di flor ofkrans nos ta pidi pahasi un donacionnaKoning-
ing Wilhelmina Kankerfondspa cual lo tin un box disponibel.
Nos ta lamenta cudespues di entiero nos no porricibibishitana-
cas.

DIAMARS atardi Pindastraat na

Tarabana un parti a wordo cera, debi

cu pariba di e veld di Douane tabata
tin un razia. E sorto di accionnan aki
autoridad sa haci na algun ocacion.
Loke a pasa na Pindastraat no tabata
diferente. Aki nan lo tabata observa
bendemento di droga y tambe e cum-
pradonan.

Den e cas nan a bay cu varios cos di
Interes pa cu nan investigacion y tam-
be por mira cu hende a wordo deteni.
Cu CEA su transport van a hibanan
warda. Segun nos a compronde apa-
rentemente tres persona a wordo
aresta y a confisca algun droga cu lo
tabata cla pa ser bendi.

Oposishon dispuesto pa koperé

Panorama politiko lokal por kambia kualke ora!

WILLEMSTAD - E panorama politiko
na Korsou por kambia kualke ora asi-
na rapido e susesonan ta sigi otro for
di momento ku djasabra e parlamen-
tario Rennox Calmes a renunsia for
di partido PIN pero te awe no a duna
kuenta 1 rason ta pakiko ela bira lom-
ba pa Suzy Camelia Romer 1 su som-
bra Daal.

Ora ku dado momento tabata parse ku
e wer lo klara 1 ku por traha trankil
riba un solushon sensato dje situashon
di krisis ku a surgi den politika lokal,
e énfasis dje reto a kita for di Suzy
Camelia pa eéks minister Alcala-Wallé
kende a tuma retiro for di partido PAR
“aqui y ahora”! den un karta ku nos ta
sita a kontinuashon.

E senora a skirbi:

“Permiti’mi na promé luga gradisi par-
tido PAR pa e konfiansa duna na mi
persona pa por a sirbi e komunidat di
Korsou pa hopi ana kaba den diferente
funshon; 1 durante e iltimo 3 ana 1 mei
primeramente komo Lider di Kampa-
na, despues Parlamentario 1 siguiente-
mente komo Minister di Ensenansa,
Siensia, Kultura 1 Deporte.

Mi a hinka mi alma 1 kurpa shete dia
pa siman den kada un di e funshon-
nan pa sirbi nos komunidat mas miho
posibel. I mi a hasi kada unu segun mi
konsiensia 1 ku hopi honor.

Manera nos sa, oposishon (fout: ta El-
vis Andrade a hasi e denunsia: red), a
entrega un keho kontra mi persona pa
pa-
sombra ami 1 diferente otro Minister

‘nevenfuncties/nevenactiviteiten’

tabata inskribi den e registro di Ka-
mara di Komersio.

Pero Ministerio Publiko a skohe pa
persigui ami so. Komo persona integro
1 di prinsipio ku mi ta, mi a entrega mi
retiro komo Minister mesora pa den mi
tempu liber traha riba e “overdrachts
document” pa Gobernashon.

(Kontrali
kende a bai di akuerdo pa keda un si-

na Suzy Camelia-Romer

man mas komo minister den un paso
torpe ku a brua henter e panorama
politiko).

Alcala-Wallé: “For di e momento el mi
no a hana ningun sosten di partido,
direktiva ni lider di partido. Komu-
nidat mes a nota. Ni ora a manda’mi
kas komo empleado publiko despues di
dos dia ku a bisa’mi bai traha bek, 1 e
karta aki a sali den medionan di ko-
munikashon, ningun hende di partido
a hana nesesario pa tuma kontakto ku
mi persona.

PAR OPORTUNITAT

Ta ora a sali na kla ku ami ta e per-
sona riba lista di PAR pa tuma asiento
den Parlamento, a aserka’mi.

No pa duna ningun sosten, pero pa
pidi’'mi distansha mi mes di mi derecho
riba e asiento aki segun nos “Kiesregle-
ment”, pa e echo ku tin investigashon
andando kontra ami lo por perhudika
partido PAR.

Kiko si partido lo por hasi pa’'mi per-
sona o lo por nifika pa’mi, ningun mo-
mento so a bini dilanti. Esaki siendo
ku ta predika sinseridat, honestidat 1
kristianismo.

Esaki ta hasi un dol6é inmenso pasobra
ami a kere ku nos ta #huntu den bon
1 malu.

KRUSADA KLAVE

Alcala-Wallé: “Awor mi a yega na un
krusada kaminda mi ta eksperensi-
ando ku mi tin ku skohe un otro ruta.
Den tempu difisil un hende ta sinti
ken realmente ta sostené.

Durante altimo lunanan tabatin bas-
tante ekspreshonnan di eksponen-
tenan di PAR tantu publikamente
komo den pasiyonan den mi direkshon,
ku no a keda’mi nada otro di entrega
mi retiro di inmediato na partido PAR.
No pa evita ku mi ta keda un mancha
riba e partido.

Pasombra mi konsenshi ta limpi 1 fu-
turo lo mustra esei, pero pasombra un
hende no por keda kaminda ta us’é den
tempu bon 1 ta bandon’é ora situashon
ta difisil. Ami sigur no ke forma parti
di un organisashon asina.

I finalmente e eks minister a deklara
ku semper ela traha pa bienestar di
pais 1 su hendenan 1 lo sigui hasi esa-
ki, awor 1 den futuro.

UNDA RENNOX CALMES TA?
Mientras tantu ta reina un gran enig-
ma entorno dje persona di Rennox
Calmes 1 su ultimo mensahe ta ku ela
informa gobernador ku e no ta sostené
un gabinete ku Suzy Camelia komo
minister.

Tin komentario ku Rennox Calmes a
komete un suisidio politiko 1 a Ren-
nox a hinka partido PIN den problema
grandi 1 ku lokual por skapa Calmes
awor aki si un hende saka steker 1
Calmes lo por hana un milager.

PERSPEKTIVA SKUR

Den deklarashonnan ku e lider poli-
tiko nobo di MFK, Pik Pisas, a hasi ela
rekorda komunidat ku awor ta hasien-
do apelashon riba e partido pero ku
tempu tantu Romer komo Alcala-Wal-
1é tabata minister nan a ninga di kon-
testa preguntanan di MFK den parla-
mento.

Esel te promé ehempel di “What goes
around comes around” of manera
un personahe di televishon lokal a
ekspresa den su infinito ignoransia:
“Wat skons arons, skons arons”........

Camelia Romer i Alcala Walle a ninga
di kontesta preguntanan di MFK 1 nan
a pidi Millerson pa interveni.

Pik Pisas tabatin palabra di konviv-
ensia humano pa loke Alcala-Wallé
ta pasando aden apesar di su kom-
portashon 1 aktitut soberbio komo
mandatario.

Pero esei a sirbi pa e no lubida ku awe
bo ta’riba 1 manan bo ta’bou.

Ela referi ku dia PAR a pasa lei di
screening pa pone trampa pa Schotte,
awor nan mes a kai aden.

E dol6 mas grandi ku falta ta pa yama
reunion pa pasa kredensial di Shaheen
Elhage: PAR 1 MAN no tin e votonan
nesesario pa pasa esaki.

Sint Maarten a risca buelo di risico
for di Republica Dominicana

PHILIPSBURG - Minister Panneflek di Sint Maarten a
anunsia ku gobiernu dieisla a outorisa pa eksperimenta
ku un vuelo komersial pa y for di Santo Domingo
pa pone na prueba e medidanan ku a tuma pa evita

1mportashon di corona virus.

Minister Panneflek, kende tin e kartera di Sala Publiko
y Desaroyo Sosial a tene un reunion ku tur instansia
envolvi despues di yegada di un buelo humanitario for
di Fort Lauderdale na Florida cu ta un estado caminda
corona virus ta malamente plama.

E buelo a sirbi pa chek si e protocolnan ku a prepara
pa buelo for di destinonan sospechoso ta funshonando.

E pandemia di Covid-19 ta un reto serio pa Sint

Maarten, pasobra e ta poniendo preshon riba gobiernu
p’e virus no plama riba e isla.
Tabatin varios detaye cu a keda discuti pa keda mehora

den praktika pa ora pasahero yega.

Minister Panneflek a garantisa tur partido envolvi cu
gobiernu ke garantisa ku tur residente di Sint Maarten
ku ta pega den eksterior por retorna seis.

E siman aki a repatria 21 persona for di Republica
Dominicana y komo medida di prevenshon a test nan
tur 1 a pone nan firma dokumento kaminda nan ta bai
di akuerdo pa bai 14 dia den cuarentena pa 14 dia.

E pasaheronan a yega di un pais di alto risico i ta entre

2 pa 14 dia lo sa si nan tin e virus.

ﬂ“‘i‘AiVeMamta turdiatdemboynhox:

KRALENDIK -- Du-

rante yili i ougustus, Kue-
rpo di Bombero Hulanda
Karibense (BKCN) na Bo-
neiru diariamente ta duna
rekorido i informashon na
diferente sentro di ako-
hida pa mucha i otro or-
ganisashon. Siman pasa,
bomberonan di BKCN a

iww  cityshopbonaire.com
£

&) +599700.6442
(N

City Shop Bonaire

+599 717.3666

CitymShop

Smart shopping » Better living

duna un demonstrashon di
e outo di branspuit na stadi-
on di Rincon. Durante di e
demonstrashon nan a konta
tokante e trabou di brant-
wer, kon pa tuma kontakto
ku brantwer i tokante loke

hendenan mes por hasi na
kas pa oumenta e seguridat
kontra kandela.

Muchanan a hafia chéens
tambe pa kore den e outo
di branspuit i uza e slan di
awa.

BrokKeS

Makwiek Janga mi amigu ruman di bario Sabana. E nomber
Makwiek ta sali for di Makwaka, awendia modernisd pa
Megus. E ta tha di mi tata Rishi, i ultimo grawata di Maria
i Paskual kendenan no ta huntu ku nos mas. Awendia bon
konost komo Megus, sinembargo Yames Alberto mi ruman
besifia a dun’é e nomber di Makwaka. Esaki a sosodé si mi
no ta kiboka promé ku e tabatin 10 ana di bida. E nomber
ku tempu a desaroyd bira Megus. Mi tabata praktikamente
tur dia na nan kas. Tabata e sentro kaminda nos tabata
reuni despues na ‘station’. Megus tabata un bon hungado
di futbol. Nos tabata yam’é Maradona. Tabata nét den tem-
porada di_futbol mundial, i Maradona tabata den su gloria.
Nos tabata hunga_futbol riba kaminda dilanti kas i semper
Makwiek tabata domind e bala hopi bon, skeins tur hende.
Ku tempu el a yena di peso i kisas esei a strob’é di kontinud,
i kisas drenta un tim i desaroyad su talento. Semper e taba-
tin un kurason mas grandi ku su estatura. Ta di komprondé
pasobra e tabata ultimo yu di Paskual i Maria.
Dushi tempu di mucha a pasa. Hopi ana mi no ta den bario
Sabana bibando, sinembargo mi mamanan ta qya i mi tei
ku regularidat. Ami i Makwiek no ta topa ku_frekuensia.
Esei no ta kita ku nos a lanta ku un amistat fuerte i ta bibé
semper. Su Ruman Stick i ami nos a traha un temporada
largu den bou i despues kada un di nos a kohe nos kaminda.
Makwiek ta un persona hopi sosial. No solamente e, sino
nan tur ruman ta karakterisaé amabilidat. Makwiek ta un di
e poko nan, si no ta e so, ku a keda biba den Sabana ku ta
di nos generashon. E bario tin hopi bunita rekuerdo di nos.
Esaki i hopi mas.

KRALENDIJK -- Du-
rante tratamentu di kaso-
nan penal dos siman pasa
tabata remarkabel kuantu
eror OM a hasi. Praktika-
mente den tur kaso riba
Un dia tabatin algu ku no
tabata kuadra. E hues ku
tabata na turno a remarka e
fayonan atministrativo aki
tambe. Den sierto sentido
OM a pasa bergwensa. Bo-
nairekrant a pone atenshon
na e desaroyo preokupante
aki.

Ministerio Publiko
(OM) tin un tarea im-
portante den komunidat
Boneriano. E ta hiba tur
esnan ku faya ku lei pe-
nal dilanti di hues. Pero si
Ministerio Publiko mes ta
kometé fayo, esaki por tin
konsekuensia grandi, e de-
sishon final di un kaso por
keda influensid pa esaki.
Por bai hasta mas leu, den
sentido ku hende inosente
por kai sera siendo inosen-
te. Visevérsa un delinkue-
nte tambe por sali liber in-
hustamente.

Number di parket

Tabata trata por ehem-
pel di number di parkét. E
number di parkét ta mara
na un kaso,ora ku registra
esaki. OO ta esun ku ta at-
endé esaki. Den kaso di dos
siman pasé djarason ultimo
a konstatd ku e numbernan
no tabata kuadra ku e kaso-
nan

Ministerio Pabliko tam-
be ta responsabel pa kom-
pila e ekspendientenan
(‘dossier”) di kastigu. Pun-
to di salida ta ku tur loke tin
di haber ku e kaso mester ta
presente. Remarkabel ta ku
e abogado di un sospechoso
a duna di konosé di tabata
disponé di un ‘dossier’ ku
no tabata kompletu. Ta-
bata falta algun material di
video,deklarashon di tes-
tigu i algun kopia ku no
tabata muchu kla.

Tabatin un kaso kamin-
da no por a hafa e ‘dos-
sier’ original. Esaki a pone
ku un deklarashon firma pa
un akusado no tabata t’ei na

momento ku tabatin mester
di esaki.

Dagfar

Esaki ta un petishon of
ordu pa presenta dilanti
hues. Algun sospechoso a
risibi e petishon aki na lastu
momentu. Tabatin un kaso
den kua OM a lubida” di
hasi un yamada na e partido

perhudika.

Otro kos. Na momentu
di detenshon provisorio of
preventivo di un sospecho-
so e prosedura ta ku fiskal
na algun okashon mester
pidi hues komisario pa pro-
longashon.

Den e siman anterior a
laga un akusado di un kaso
basta grave den libertat.

Motibu di esaki ta paso-
bra Ministerio Publiko no
a pidi e prolongashon den
e periodo ku esaki mester
sosodé.

Fiskal ~Martine Bo-
heur no por a duna un ak-
larashon. El a duna di ko-
nosé di bai buska pa sa kiko
a pasa i duna un aklarashon
despues.

Glenn

KRALENDIJK -- Awe
nochi pa mitar di dies na
NOS-TV tin un programa
Herensia ku Glenn Alber-
tina, papiando di deporte
den perspektiva historiko.
Djaweps na mesun orario

Djaweps ta papia ku Ernest Willems den Herensia

Albertina tokante deporte

Ernest Willems ta den otro
Herensia, papiando di su
bida.

Glenn Albertina tabata
na dos okashon anterior
kaba den Herensia pa pa-
pia tokante su bida i karera.

- |

Deporte a kai afé pa motibu
di falta di tempu. Pa e mo-
tibu aki awe e ta den Her-
ensia pa papia riba deporte,
spesialmente atletismo.
Deporte a kore manera
un lifia kora den bida di
Glenn Albertina. Ultimo
e tabata entrenadd den de-
porte di atletismo. Pero e ta
papia tambe di mas deporte.
Ernest (Kéke) Willems
no meresé di masha in-
trodukshon. E tin un relas-
hon tambe ku Boneiru, na
unda su tata a traha komo
polis. Keké su bos a bira
konosi na radio Z86 komo

presentadd di e programa
‘Pueblo na Palabra’. E ta

kantante mas, meskos ku su-

S N

ruman George ku a fayesé
algun afia pasa.

"UPAH ta kansela selebrashon di Dia
di Penshonado

KRALENDIJK - Djasa-
bra benidero, 25 di yili ta
Dia di Penshonado. A bira
un tradishon kaba ku tur
afia riba e dia aki, Union di
Penshonado pa Adelanto i
Hustisia (UPAH) sekshon
Boneiru ta tene un sele-
brashon pa su miembro- |
invitadonan. Lastimam-
ente debi na e situashon
ku mundu ta pasando aden
pa motibu di coronavirus i
medidanan korespondiente
pa evita grupo grandi, di

distansia soshal i di higiena
ku gobiérnu a introdusi, di-
rektiva di UPAH Bonaire
ta anunsia ku e selebrashon
anual aki no por tuma luga
e afa aki.

Dia di Penshonado no ta
un dia pa selebra so, pero
tambe pa para ketu i reflehd
riba kiko ta nifikd pa ta un
penshonado. Ser penshona-
do ta un privilegio, despues
di a kontribui pa afianan pa
medio di labor prestd na
benefisio di nos komunidat,

gobiernu-, of kompania- i
entidatnan lid ku gobiérnu.
Dia di Penshonado ta un
dia pa reflehd tambe riba
derechonan atkeri pa medio
di e penshun ku a konstrui
a traves di afianan di labor
i kon ta proteha interes di
penshonadonan kontra e
diferente menasanan ku tin
pa medidanan di ousteridat
relashona ku COVID-19 i e
situashon finansiero mun-
dial.

Di otro banda mester

para ketu tambe na e debili-
datnan ku e edat di penshun
ta trese kuné. Esei klara-
mente a keda demonstra
den e époka di coronavirus
aki, kaminda partikular-
mente e grupo di grandinan
a resultd di ta esun di mas
vulnerabel pa COVID-19.
P’esei nos mester ta ekstra
kouteloso i proteha nos mes
bon. | esei ta hustamente e
motibu tambe pa kansela
e selebrashon di e afa aki

komo prekoushon. Den e
tempu difisil aki di coro-
navirus, direktiva ta suplika
tur penshonado pa preveni i
tene nan mes na e reglanan
ku outoridatnan ta stipula i
pa kuida kurpa.

For di awor direktiva di
UPAH Bonaire ke felisita
tur miembro i nan famia
riba dia di penshonado. Fe-
lis Dia di Penshonado dia
25 di yuli 2020.

Prome

KRALENDIJK— Echo
Foundation ta invita pueb-
lo di Boneiru pa su promé
edishon di kontamentu di
neishi dia 25 di yili awor.
E konteo aki ta keda or-
ganisa pa selebra e krese-
mentu di e poblashon di
lora na Boneiru i tambe pa
sostené e esfuersonan ku
ta keda hasi pa keda moni-
toria e lora durante periodo
di sekura den komparashon
ku e afianan anterior. Anke
Echo no ta menshona esaki,
pa BONERIANO ta inte-
resante pa para ketu na e
persona ku probablemente
tabata konosé mas neishi di
lora ku tur hende na Bonei-
ru: Efrain Gonzalez.

Efrain Gonzalez tabata konosé hopi neishi

konteo di lora djasabra awor

Efrain, alias Efrain Kota,
a muri na 2017. Eno sa e
kantidat presis, pero Efrain
mes ta kalkula ku el a saka
entre 1.200 pa 1.400 yu di
lora for di neishi durante
su bida. Efrain ta e per-
sona ku sin duda a konosé
mas tantu neishi di lora na
Boneiru, spesialmente den
e area alrededor di Rincon
i te asta den Bolivia, Slag-
baai i Washington.

Ultimo afianan di su
bida Efrain a move den un
rolstul. E ta atmiti ku el a
saka hopi lora for di neishi
den su bida. Den tempu ku
el a hasi esaki tabata promé
ku a kuminsa aplika lei ku
ta proteha lora den un for-

ma mas severo. A bini por
ehémpel masoménos 20
afia pasa ku e kampafia pa
pone renchi na loranan den
koutiverio na kas.

Bendementu di yu di
lora a bira e entrada di
Efrain sigur durante e peri-
odo di masoménos mei i
yuni ku tin yu di lora den
neishi. Manera ta konosi,
tin un sorto Uniko di lora
na Boneiru, esta Ama-
zona barbadensis. Pero
konosedonan lokal di lora
ta distingui e lora aki den
dos kategoria, esta un ku ta
brui den tronkon di palu i
e otro ku ta brui den skref
of spelonknan den baranka.
Ta bisa ku e loranan di ba-
ranka ta biba mas tantu ku
e loranan nasé den tronkon
di palu, mayoria bes palu-
nan di wayaka, sia of palu
di lora.

Den pasado lora tabata
barata. Ku 25 florin kaba
por a kumpra un lora, pero
despues e preis a subi grad-
ualmente, segun e demanda

Efraiﬁ Gonzalez, eksperto den sakamentu di lora for
di neishi. El a opera den mondinan di Slagbaai, Wash-
ington, Onima, Brazil i Labra, asta Bolivia i Colom-

pa lora tabata krese. Hopi
yu di lora saka for di neishi
(na Korsou ta bisa néshi) a
resultd na Korsou. E trans-
porte tabata sosodé mayoria
bes ku barku, pero asta ku
avion tin hende sa hiba lora
di kontrabanda Korsou, pa-
sobra riba e transporte aki
si tabatin kontrol.

Pa evita ku e yunan di
lora tabata grita i reda e
‘kontrabandista’ nan sa
muha e paranan aki, loke
tabata yuda hopi tambe.

Efrain semper a konsid-
erd kuementu di lora den
neishi komo su trabou, su
entrada. Te promé ku el a
muri ainda e tabata korda
e neishinan, pero e no por
yega na nan mas, debi ku e
no por move manera antes.

Efrain por a yega na e si-
tionan di mas peligroso den
baranka pa kue yu di lora
for di neishi.

Echo ta hasi un yamada
na tur boluntario i persona
ku ke duna un man pa asisti
djarason awor, 22 di yuli
pa 17:30 na Dospos pa un
atardi di informashon. Du-
rante e enkuentro lo duna
splikashon kon henter e
proseso ta bai i kiko tur
mester tene kuenta kune na
momento ku bai konta nei-
shi i lora.

E konteo mes lo tuma
luga djasabra 25 di yili. Pa
registra of kualke otro pre-
gunta por manda un mail na
echobonaire@gmail.com.
E famia di Echo ta konta ku
sosten di tur hende.

Kerki Rincon
Despues di algun bishita ku Domi van
Essen a realisd na Rincon, finalmente
djadumingu 12 di yali 1932 15 habitante
di Rincon i Playa Grandi, registrd komo
katoliko, a bishitd un sirbishi anochi na
Kerki di Playa. E hendenan aki no a papia
nada di nan plan. Nan no a hisa ni nan
famianan nada.
Den analnan di Iglesia Protestant ta skirbi
ku no masha tempu promé ku esaki a
sosodé, ya kaba por a nota ku algun
hende katéliko di Rincon a bira protestant.
Desunionnan personal i lokal relashona ku
kestionnan di entiero, e foles i e sosiedat di
entiero San Antonio de Padua na Rincon,
a pone ku un situashon di tenshon a bin
eksisti entre pastor i un grupo di kreyente
katoliko.
“Despues di e sirhishi anochi na Keérki
Protestant na Playa, e hendenan di
Rincon a duna di konosé nan deseo pa
afilid na Iglesia Protestant. Un di nan a
pone su kas disponibel pa tene sirbishi
na Rincon. E persona aki tabata Silvester
Beaumont. Tabata na su kas, situa den e
parti pabou di Rincon, ku e promé sirbishi
protestant a tuma luga. Domi Van Essen
tabata bishitd Rincon regularmente pa
instrui e protestantnan aspirante den
e prinsipionan di e religion aki”, Johan
Hartog a skirbi den su buki ‘Bonaire - Van
Indianen tot Toeristen'.

Ultimo Sena
Dia 21 di ougustus pa promé bia tabatin un
sirbishi di ‘Ultimo Sena’ na kua e hendenan
di Rincon a asisti. Nan kantidat dia 31 di
oktober 1932 a subi yega te 35.
Komo ku tenementu di sirbishi religioso
den un kas tabatin su opheshonnan
grandi, a disidi di traha un iglesia chikitu
na Rincon. A risibi hopi yudansa, te asta
di algun lodge di mazonnan di Korsou.
E yudansa tabata den forma di plaka i
material. E protestantnan nobo, bou di
guia di Abraham (Bambam) Neuman, a
traha riba e edifisio. Gezaghebber Herman
Schotborgh a pone e promé piedra riba dia
22 di februiari 1934,
E bendishonamentu di Kérki na Rincon a
tuma luga riba dia 27 di mei 1934. Domi
Van Essen tabata enkarga ku e tarea aki
huntu ku Domi Carel Milet de St. Aubin di
Korsou.
Na 1947 e Kerki di Rincon a hafia bankinan
nobo.

Segundo Guera Mundial
Segundo Guera Mundial a trese un

Julie (Shon Di) HeIImund desde

1923 organista di konseho
di iglesia, tabata tradusi
e predikashinan aki for di

hulandes pa papiamentu spesial
pa protestantnan di Rincon.

Gezaghebber Herman
Schotborgh a pone e promé
piedra riba dia 22 di februari
1934,

kantidat di persona Boneiru pa keda
internd den un kampamentu na Playa
Pariba. Tabata alemannan ku tabata biba
riba e islanan ABC na momentu ku guera a
kuminsa. Tambe tabatin otro personanan
konsidera komo peligroso pa Estado,
manera Medardo de Marchena.

Hopi di e personanan serd den e
kampamentu aki tabatin mester di kuido
pastoral. Otronan tabatin mester di
yudansa finansiero. Iglesia Protestant di
Boneiru a pérkura pa esaki, ku yudansa
risibi tambe di e komunidatnan di e otro
islanan.

Na luna di oktober 1940 e internadonan
hudiu den e kampamentu a dirigi un
petishon na konseho di iglesia pa nan por
a selebra Yom Kippur den Kérki. Asina e
selebrashon aki a tuma luga na 1940.

Na luna di aprel 1946 Domi Aaldert van
Essen a bandona su funshon, komo ku el
a yega edat pa bai ku penshun. E tabatin
68 afa. Dia 18 di desember 1953 el a muri
na edat di 76 afia na Hulanda. E tabata
un di e dominan mas importante ku Iglesia
Protestant a konosé den su historia i ku a
keda hopi tambe den e funshon aki.

Papiamentu

Di akuerdo ku historiadé Hartog, un
difikultat ku a presentd den edifikashon
di  komunidat protestant di Boneiru,
spesialmente na Playa, tabata e diferensia
grandi den desaroyo spiritual i intelektual
entre e miembronan di e komunidat,
tambe e falta di sufisiente konosementu di
idioma hulandes.

Na Rincon e situashon tabata diferente.
Tur e miembronan tabata di e mesun nivel
sosial i e sirbishinan tabata tuma luga na
papiamentu. Mayoria di e protestantnan
di Rincon (inkluyendo Playa Grandi) ta
miembro di e religion aki di propio eskoho,
miéntras ku esnan na Playa tabata
protestant dor di nasementu, den sentido
ku nan a nase den un famia ku e religion.
Esnan ku a skohe pa bira protestant tabata
benefisia e bida dje komunidat di Rincon.

E sifranan ta ilustra esaki bon. E komunidat
protestant di Playa masoménos na afia
1955 tabata konsisti di 60 miembro, di
kua masoménos 10 pa 25 tabata bishita
e sirbishinan fiel. Di e alrededor di 50
miembro na Rincon entre 20 pa 35 tabata
bishitantenan fiel di sirbishi.

Biniendo bek riba e idioma, e dominan ku
a traha na Boneiru, spesialmente despues
ku a funda e komunidat di Rincon, mester
a trata na predika tantu na hulandes
komo na papiamentu. Sigur na Rincon
e predikashinan mester a sosodé na
papiamentu, miéntras ku na Playa tabata
predika na hulandes.

Na 1934, net promé ku a habri Kerki na
Rincon, Domi H.W. Eldermans a skirbi ku
tabata hopi nesesario pa e dominan ku
bai traha na Boneiru domina papiamentu.
Tabata bou di Domi Jan Arend Fricke ku
papiamentu a kuminsa drenta Komunidat
Protestant di Boneiru.

Domi Fricke
Domi Fricke, kontrario na mayoria di su
predesesornan, tabata un predikador

akadémikamente edukd di Iglesia
Reforma Hulandes. Dia 15 di ylni 1947 el
a hasi su entrada na Boneiru. Un siman
despues kaba, dia 22 di yuni, e tabata
predikd na Rincon na papiamentu. Desde
e tempu ei tur djadumingu e predikashinan
mainta na Rincon tabata na papiamentu i
esnan anochi na Playa na hulandes. Sra.
Julie (Shon Di) Hellmund, desde 1923
organista di konseho di iglesia, tabata
tradusi e predikashinan aki for di hulandes
pa papiamentu, miéntras ku e tabata sifia
Fricke pa hasi e pronunsiashon korekto
den e idioma aki. Algu ku tantu Domi
Fricke komo miembronan di e komunidat
tabata apresia hopi. E esposa di Fricke
tambe tabata hopi aktivo i a kuminsa ku
un “skol di djadumingu” (Zondagschool),
un aktividat konosi den religion protestant.

Mesa pa Rincon

Na luna di mart 1948 Kérki na Rincon
a hafia un mesa permanente di Gltimo
sena. Den e dltimo lunanan di afia 1948
Domi Fricke a kuminsa ku un publikashon
kada dos siman yama ‘Luz di Evangelio'.
E publikashon aki a keda sali te na aprel
1953, ora ku pa motibunan tékniko (e
mashin di sténsel a dafia i no por a hafia
piesa) mester a stop kuné. Desde e tempu
ei a kuminsa ta distribui na Boneiru e
publikashon “Eenheid in Verscheidenheid”,
den kua tabata aparesé tambe artikulonan
na papiamentu i ingles.

Masoménos di 1948 pa 1952 hopi hende
muhé di e islanan ingles den Caribe tabata
traha na Boneiru komo kria di kas. Mayoria
di nan tabata metodista 0f miembro
di gruponan manera “Evangelische
Broedergemeente”, gruponan ku no
tabatin un iglesia na Boneiru. P'esei tabata
tene un sirbishi na ingles un bia pa luna
spesialmente pa e damanan aki den Kérki
di Playa.

Na 1949 Iglesia Protestant di Boneiru a
saka un buki di kantika na papiamentu.
Mayoria di e kantikanan aki tabata
tradusi pa Domi Fricke di hulandes pa
papiamentu, kende a kuminsa ta tene
tambe kada pasa dos siman un predikashi
kortiku na papiamentu na Playa. Tambe a
sali un buki di katisashi na papiamentu,
alabes un historia bibliko di Téstament

éxtra

Antayera, djadumingu, m'a dal
un bon bembe na kas di Iris Se-
meler. Su ruman Glenda tambe ta-
bata presente. Basta dia sin kome
bembe. Un di nos berduranan ku
ta krese masha fasil. Den nos kura
di kas tabatin antes hopi bembe
ku mi mama tabata piki pa kush-
ina, stoba, meskos ku warmus of
spinazi. Lastima ku hopi hende
di awendia, e generashon mas
hdben, no konosé bembe.

*kk

Bembe ta un berdura elogia na
tur parti di mundu, na tur idioma,
pa su balor nutritivo. Na hulandes
e ta konosi komo ‘postelein’. Si
bo bai puntra Shon Google bo ta
hafia masha hopi informashon.
Por ehémpel lo bo lesa entre otro:
“Postelein  beschikt verrassend
genoeg over meer omega3 vetten
dan visolie. Postelein is de gro-
ente met het meeste omega3 vet
van alle groenten. Dit geldt vooral
voor zomerpostelein, want winter-
postelein bevat iets minder voed-
ingsstoffen. Het eten van postelein
was vroeger heel gewoon maar is
na de Middeleeuwen in onbruik
geraakt. Tegenwoordig is het weer
helemaal in om postelein te eten.”

*kk

Bon mira, bo no mester planta
bembe mes. E mata aki ta nase
i krese tur kaminda. Asta bo por
konsider'é komo un mata shima-
ron. Na e plantashon di ‘Bon Tera’
e ta krese tur kaminda. Promé nan
no tabata hasié, pero Gltimo tempu
aki el a bira un dje produktonan ku
nan ta bende na Bon Tera. Bo por
hafia mata kumpra tambe.

*kk

Biniendo bék riba lIris, si tin
un hende spesialisa den e arte di
kushinamentu krioyo esei ta Iris.
Por ehempel e ta spesialisa den
hasamentu di kabritu. No kabritu
stoba. E ta prepar'é meskos ku mi
mama sa hasié. Mi tambe a sifia
hasié meskos ku Iris, pues mes-
kos ku mi mama. Ina di Chaparal
tambe a yega di duna mi e sekreto
aki promé ku el a fayesé. Chaparal
ta e Uniko restorant ku tin kabritu
hasa na e manera tradishonal.

*kk

Un berdura krioyo ku tampoko
mi no ta mira ku nan ta us'é mas
ta kalald. Tambe tabata krese ge-
won den nos kura di kas. Te ainda
por mira kalald na krese hopi ka-
minda. Ta matanan ku nos mester

trese bék den nos kushina.
*%%

DITORIAL

- Falta di transparensia

di OM!

Echo ta ku tur hende por faya. Den nos sistema di husti-
sia tambe. Abogado por faya, fiskal por faya i asta hues por
kometé eror, loke ta lamentabel, pero komprensibel. Ta hende
nan ta i hende por faya.

Ministerio Publiko (OM) sinembargo na Boneiru ta fayando
demasiado. Dos siman pasa djarason tabata un dia ku OM a
faya asina tantu, poniendo ku asta un sierto momentu e hues
di turno a reakshon irita i na su manera a rébusak fiskal pa
fayonan den praktikamente tur kas ku tabata riba rdl e dia ei.

Un persona di Extra, Boneriano i Bonairekrant, tabata pre-
sente i a tuma nota kon tur kos a bai. Entretantu nos koleganan
di Bonairekrant a komprondé ku di parti Ministerio Publiko lo no
bini ningun reakshon rondo6 di e partikularidatnan aki

Ta di lamenta ku no ta bai bin niun reakshon of a lo ménos
priminti mehorashon pa loke a bai robes. E seshonnan di korte
ta publiko, pues erornan di parti Ministerio Publiko tambe. To-

kante origen di e fayonan, sigur OM mester ta mas transpar-
ente.

Awor e prét ta bini. Ministerio Publiko, di mes na un manera
suphetivo, a bira ta hunga rol di prensa. Ta saka komunika-
do relatando sierto kasonan. Pero ta trata di kasonan ku ta
kumbini OM. Si nan mester pérdé un kaso, esaki si nan no ta
menshona. Si ora ku korte duna un veredikto ku ta kai den nan
kaya.

Ta di spera ku Ministerio Publiko ta bai wak su mes kritiko
pa evita fayonan asin’aki den futuro. E no ta kumbini. Ademas,
reakshona ora prensa pidi komentario. Ironia ta ku ora no pidi
komentario, ta reklama ku prensa no ta ophetivo, pasobra no
a buska reakshon di dofio di kurpa. Pero awor ku ta pidi reak-
shon di ‘eigenaar van het lichaam’, ta bisa ku no mester fér-
wagt reakshon! No por tog?!

Akshon di trahaddonan no
tabata kontra BOPEC

KRALENDIJK - E ak-
shon ku personal di staf i
personal di labor di BOPEC
a tene djabiérné dltimo, no
tabata un akshon kontra e
kompania. USIBO, huntu
ku FEDEBON i BPWU, ta
refutd i rechasé e ponensia.
E tabata pa un kousa, esta
tene BOPEC habri. Asina
USIBO ta trese dilanti den
su boletin informativo di e
siman aki. E boletin aki ta
dedika partikularmente na
BOPEC.

USIBO ta kuminsa na
gradisi e trahadonan di
BOPEC pa e union ku nan
a demonstra djabiérne ul-
timo. Segun USIBO, nan
tabata e ehémpel bibu kon
por usa derechonan funda-
mental humano ankré den
konstitushon den un forma
sivilisd, pero determina
pa logra un meta adelanta
poné. “E derecho di ta or-
ganisa den un sindikato ta-
batin un tinta historiko, ora
ku komunidat por a ekspe-
rensia personal di staf i
personal di labor huntu den
union komo ruman mar-

cha huntu pa un kousa. esta
tene BOPEC habri, pa nos
di awe, pero tambe pa es-
nan di mafan. E derecho di
manifesta den un forma pa-
sifiko uni den un pensam-
entu i un meta, a demonstra
di ta muchu mas efektivo
ku usa violensia. Esaki ta
hasi e trahadénan aun mas
heroé ora ku nan a sakrifika
nan dia pa un kousa ku ta
mas haltu ku esun di nan,
esta tene BOPEC habri pa
ekonomia di Boneiru” e
boletin informativo ta trese
dilanti.

Den patio di Bestuur-
scollege Remy Ellis, re-
presentando e staf, a su-
pliké gezaghéber komo tata
di Boneiru pa huntu ku su
gobiernu hasi tur esfuerso
pa tene BOPEC habri. Ma-
vis Abrahams presidente di
USIBO a ekspresa, lesando
e manifesto, un mensahe,
esta tene BOPEC habri. E
damita yu di un trahadé di
BOPEC a gradisi tur es-
fuerso hasi te awor pa tene
BOPEC habri i a pidi pa
sigui hasi esfuerso pa tene

BOPEC habri, pa nan ge-
nerashon marfian tambe por
bin gana nan pan di kada
dia na BOPEC. Finalmente
Gezagheéber a konfirma
ku nan intenshon komo
gobiernu ta pa tene BOPEC
habri.

Pues tabata un gesto
noble di henter komunidat
pa tene e kompania habri, e
boletin informativo di USI-

A

KRALENDIJK -- Den
marduga di 17 pa 18 di yali
2020 un outo a aksidenta
kontra di un kura. For di e
deklarashon por saka ku e

BO, firméa pa su sekretario,
Norwin Willem, ta konsta-
t4. No por a skucha ningun
zonido di e trahaddénan en
kontra di BOPEC. Pa tal
rason tambe despues di e
manifestashon a hasi un ya-
mada riba e trahaddnan pa
reanuda na trabou normal-
mente, lokual nan a hasi
tambe.

shofur di e outo a bai tra-
ta di pasa un otro outo i a
pérde kontrol di e vehikulo.
E shofur no tin reibeweis
valido.

$ 17.80 KESH pa 25 palabra inklui 6% ABB
ta risibi aviso te ku 3’or di tardi

SUPER
KLASIFIKADO

BACK TO SCHOOL

Dushi Shoes tin hopi
merkansia pa skol
e.o. keds marka:

Skechers, Polo, Nike
(Dakine 50% off)mea,
tas. Nos ta situa den
Kaya Grandi Telf
717-7080



TRA DI ZETA

Bonaire Petroleum  Corporation
(BOPEC) ta hopi den notisia Gltimo tempu.
Trahadonan a manifesta kontra e posibel
seramentu di BOPEC, debi na probleman-
an ku a akumula, hinkando e kompania
den un situashon prekario. Pero na luna di
septémber awor BOPEC lo kumpli tambe
45 afia ku el a habri. No tin momentu mas
apropia pa BONERIANO dedika atenshon
na historia di e kompania aki den un seri
di artikulo.

Boneiru na 1972

Na fin di afa 1972, e afia den kua
a kuminsa negosha ku e grupo di North-
ville Industries pa establesé un terminal
petrolero na Boneiru, e isla aki tabata
konta ku 8.181 habitante, reparti den 4001
homber i 4180 hende muhé. Esaki tabata
0,4% ménos ku e afa anterior, 1971, na
fin di kua afia poblashon di Boneiru tabata
konsisti di 8.212 persona.

Afa 1972 a karakterisa su mes
komo un afia ku hopi aktividat den mundu
di konstrukshon. Ku yudansa finansiero di
Hulanda i Merkado Komun Oropeo (EEG)
a termina konstrukshon di sinku skol,
miéntras ku a funda kuater sentro di bario.
Den e mesun afia ei ademas a kuminsa
ku konstrukshon di shen kas di pueblo,
miéntras ku trabounan a kontinua pa re-
stord e anterior residensia di Gezagheb-
ber, pa asina a keda konberti den ofisina
di Gobiérnu di Boneiru.

Un otro logro importante den 1972
tabata ku a kompleta modernisashon di e
waf di Antilles International Salt Company
na Salifia (AISCO), loke a inklui insta-

Apertura di AISCO, kompania di salu, a alivia situashon un tiki.

lashon di un sistema moderno pa karga
barkunan ku salu. Den e segundo mitar
di afia 1967 a kuminsa ku konstrukshon
di damnan na Salifia, loke kasi a keda fi-
nalisd na 1972. Tabata falta solamente pa
kompleta algun kristalisado di salu.

Tabatin tambe den e afia ei basta
aktividat den haf di Kralendijk, na unda e
kompania italiano Eneca tabata konstruy-
endo un waf nobo. E trabounan a kuminsa
na 1971 i a kontinua na 1972.

Na 1972 a termina ku konstrukshon
di un karetera ku tabata krusa den e ante-
rior plantashi Lima pa Sorobon.

Mas proyekto

Otro proyekto kompleta na 1972 ta-
bhata ekstenshon di e pista di aterisahe di
Aeropuerto Flamingo. A ekstendé e pista
aki ku 320 meter, di manera ku el a bira
1.750 meter.

Produkshon na e fabrika tekstilero
di CAMBES a oumenta na 1972, despues
ku den e afia promé tabatin sierto stag-
nashon. Tabatin un oumento di produk-
shon di masoménos 22% te alrededor di fl.
1.180.000,--, kompara ku fl. 965.000,-- den
e afia anterior. Esaki a pone tambe ku e
personal di CAMBES a subi den e afia ei
di 136 pa 141 trahadé.

Turismo tambe a konosé krese-
mentu na afa 1972, esta di 5.573 te 8.067,
anto esaki den un situashon kaminda Ho-
tel Bonaire tabata for di operashon durante
mitar afia.

Konstrukshon di kas di tantu di parti
di hendenan lokal komo pa akomoda tra-
haddnan estranhero si a bai atras na 1972.
Aparentemente no tabatin demanda mas
pa kas den e sektor aki.

- & =3 ~ T

Banda di Antilles International Salt
Company (AISCO), e kompanianan ku ta-
bata krea basta trabou na Boneiru tabata
Radio Nederland Wereldomroep (RNWO),
Trans World Radio (TWR), CAMBES, e
kompanianan di Gerharts i hotélnan lokal.

Banda di esaki tabatin Gobiernu di
Boneiru i Gobiérnu Sentral. Por ehempel
por menshona ku RNWO tabatin 31 an-
tiano empled, miéntras ku e famianan di
TWR na Boneiru tabata konsisti na 1972
di 165 persona.

Turismo

Proyektonan partikular den ehek-
ushon na 1972 tabata Belnem, pero e
proyekto aki no tabata masha importante
pa e isla. Na 1966 a kuminsa ku e proyek-
to, ku tabata ensera konstrukshon di kas
den e area pa nort di Punt Vierkant. Pero
desde tempu ku a inisid ku e proyekto ta
solamente dos kas a traha na 1972, loke
a pone Gobiérnu di Boneiru konklui ku
atraves di aflanan e proyekto a hin hafia
mas bien un karakter di spekulashon ku
tereno.

Banda di e proyekto di Belnem, in-
isid pa Harry Belafonte i Maurice Neme,
Boneiru tabatin mala suerte ku mas
proyekto. Aki mester menshona e proyek-
to di Hotel Sorobon.

Na 1970 e kompania Host of Bo-
naire N.V. a hafla e derecho di érfpagt
riba e tereno na Sorobon ku e hotél “den
konstrukshon”, pero no a hasi nada ku e
proyekto. Na 1972 el a keda meskos ku dia
ku a stop ku konstrukshon di e proyekto

aki den e segundo mitar di afianan sesen-
ta. Si ta asina ku a inklui Host of Bonaire
N.V. bou di e konsorsio konosi di Westing-
house, pero esaki tampoko a kondusi na
resultadonan positivo pa loke ta trata e
proyekto hotelero.

Hotel Bonaire tambe den e afia
1972 ei tabata den problema finansiero
serio. E hotel tabata den estado di ban-
karota i a firma un akuerdo provisorio di
kompra ku un grupo merikano. Plannan pa
ekspandé e hotél aki ku 40 kamber, alkan-
sando 100 kamber, na fin di 1972 tabata
den un estado avansa.

Flamingo Beach Hotel na 1972
a pasa den man di e kompania N.V. Ho-
telmaatschappij Kralendijk, ku a renoba
algun bungalo kompletamente i tambe a
restora e edifisio prinsipal.

Banda di salu, na 1972 te ainda
tabatin eksportashon di sentebibu, pero
esaki tabata disparsiendo, anke ku den e
afia ei tabatin un kresementu kompara ku
e afia anterior. A eksporta na 1972 2.082
kilo di sentebibu, kompara ku 745 kilo e
afia anterior. Na fin di afia 1967 Grontmij
N.V. a publikd un raport tituld 'De Reha-
bilitatie van de aloé-cultuur', pero na 1972
ainda no a duna ehekushon na esaki,
tampoko na un raport traha na september
1970 pa un tal H. Schitz.

Abandono di kunuku

Un detaye interesante tambe ta ku
na 1972 pa (ltimo bia a eksporta kabritu
bibu for di Boneiru. A eksporta solamente
3 kabritu (na 1971: 59). E afia ei no a

Trans World Radio i RNWO tabata soru pa algun kupo di trabou.

Hotel Bonaire tambe den e afa 1972 ei tabata den problema finansiero serio. E hotél tabata den estado di ban-
karota i a firma un akuerdo provisorio di kompra ku un grupo merikano.

eksporta karné mas, siendo ku e afia ante-
rior a eksporta 58 di e animalnan aki. Mo-
tibu di esaki ta ku kunukeronan a kuminsa
pérde interes pa krio di kabritu, di manera
ku tabata bende e animalnan disponibel
solamente riba merkado lokal. E kantidat
di kabritu a baha.

Sentebibu of alue, otro produkto di
eksportashon, tabata kayendo den otro.
Kimaddnan di karbon a kuminsa bira mé-
nos.

Boneiru tabatin tambe
eksportashon di piska pa Korsou den e
afia ei (1972), pero esaki tabata difisil pa
registra, komo ku e piskadénan mes taba-
ta hiba nan piskanan bai bende na Korsou.
Duana no por a kontrola esaki. Tabatin si
plannan pa modernisa peskeria na Bo-
neiru. A plania konstrukshon di dos boto di
piskadd moderno, pero na 1972 ainda no
por a kuminsa traha nan, manera tabata
plania.

Desempleo

Komo ku na 1972 diferente proyek-
to ku tabata den ehekushon na Boneiru a
termind, por a nota ku desempleo a subi
na 407 persona ku tabata buskando un
trabou. E afa anterior, esta 1971, tabata
trata di 300 persona sin trabou. P'esei

Gobiérnu di Boneiru tabata kontentu di por
a anunsia den su relato anual di 1972, ku
nan a kuminsa negoshashon ku un kom-
pania merikano pa konstrukshon di un
terminal petrolero riba e isla aki. Na fin di
1972 ainda e investigashonnan, pa mira
si e proyekto aki tabata ekonémikamente
faktibel, tabata tumando luga. Realisashon
kompletu di e plannan di e grupo merikano
lo a krea algun shen puesto di trabou i pa
e motibu ei so kaba lo a bira di nifikashon
grandi pa ekonomia boneriano.

Westfall

Den e afianan ei Howard Westfall
tabatin un sofio. E tabata sofia di un isla
ideal den Karibe na unda e kompania pa
kua e tabata traha, Northville Industries
Corporation, lo por a establesé un terminal
petrolero i un refineria. Pasobra tesei ta-
hata e intenshon original: un terminal i un
refineria. Huntu ku algun otro funshonario
di e kompania Northville Industries How-
ard Westfall den kuminsamentu di afianan
setenta di siglo pasa a kuminsa ta nabega
ku e yate di bela Kanaloa. E yate di bela di
dos mast tabata sumamente luhoso. E es-
posa di Westfall tabata Helen. Asina e yate
Kanaloa a yega Boneiru un dia i mesora

Produkshon di sentebibu na 1972 praktikamente a disparsé.

Westfall a sinti ku riba e isla aki e plannan
di Northville mester por realisa.

Westfall i su hendenan a kuminsa
ta hasi kontakto i Iobi serka politikonan
boneriano, pa asina fula tera pa mira kon
nan tabata para enfrente e posibel plan-
nan pa establesé un refineria i terminal
petrolero na Boneiru. Den e tempu ei e
partidonan ku tabatin kos di hisa riba e
isla aki tabata Partido Obrero Boneriano di
Broertje Janga, Partido Patriético Boneri-
ano di Rudy Ellis i Partido Progresista
Boneriano Uni di Charles Beukenboom
i José Maria Frans. Partido Demokréatiko
Boneriano di Toon Abraham tabata den
oposishon.

Naturalmente e politikonan na
mando e tempu ei tabatin oido pa e plan-
nan di Westfall i su grupo. Un refineria i
un terminal di petroli porfin lo a bai trese
empleo i progreso pa Boneiru, meskos ku
Korsou i Aruba a konosé, na unda tabata
establesé e refinerianan di respektiva-
mente Shell i Lago.

Den e époka ei e industrianan
mas importante pa Boneiru tabata Antil-
les International Salt Company (AISCO) i
e fabrika tekstilero CAMBES, Radio Ned-
erland Wereldomroep (RNWO) i algun ho-
tel, di kua esnan mas grandi tabata Hotel
Bonaire i Flamingo Beach Hotel. Tabata
den e tempu ei ku pokopoko a kuminsa
promové Boneiru komo un destinashon
pa turistanan sambuyadd. Entre otro a bini
ku un lei pa prohibi tiramentu di piska ku
harpun, den intentonan pa mantené e bida
bou di laman ront di e isla aki komo un
atrakshon turistiko.

Den e tempu ei Boneiru tabatin un
desempleo di 20%. Gobiernu pa e motibu
aki mester a hasi uso di un sistema di tra-
bou temporario pa krea trabou pa esnan
desemplea, miéntras ku mester a duna
hopi hende tambe Onderstant pa kumpli ku
nan nesesidatnan basiko.

P'esei, na momentu ku Westfall
a kuminsa ta frekuenta Boneiru i a laga
komprondé ku e tabata en buska di un
isla apropia pa pone un refineria i terminal
petrolero, e gobernantenan di e isla aki a
habri orea hanchu i for di kuminsamentu a
priminti tur forma di koperashon pa realisa
e proyekto.

(TA SIGUI DEN EDISHON DI DJA-

RASON)

Howard Westfall durante bishita na Boneiru.

Na 1972 ya no tabatin eksportashon mas di kabritu pa Korsou.




KRALENDIJK - Te
ainda, faltando apénas un
siman pa e trahadénan di
BOPEC risibi nan pago di
luna di yali 2020, ainda no
tin ningun garantia ku esa-
ki lo bai tuma luga. Asina
USIBO ta publika den su
boletin informativo di e
siman aki. Esaki ta trese
kuné ku e ora ei si ta surgi
un situashon ku mester bai
atendé ku e dofio di trabou,

Fin di luna yegando si siguridat di salario

No ta eksklui akshonnan severo na BOPEC

esta BOPEC komo tal, se-
gun USIBO. USIBO no ta
eksklui ku lo bin akshon-
nan Severo.

Pa informa e trahaddnan
un bia mas di e situashon,
despues di a marcha
djabiérné mainta pa tene
e kompania habri, ayera
mainta a tene un reunion
di informashon na porta di
BOPEC. Na e reunion ei
konhuntamente lo a deter-

mina kiko lo ta e siguien-
te pasonan ku mester bai
tuma. USIBI ta sigurd ku
di su parti lo konseha para
fuerte huntu i mustra awor
ku e situashon ta asina se-
rio, ku mester bai buska
drechi di e derechonan di
e trahado i su famia ku tur
medionan ku ta na nan dis-
posishon, inkluyendo ak-
shonnan severo.

USIBO: “No por hunga

ku interes di hende di e
forma aki. Naturalmente
ta trahadd ta disidi. P’esei
un yamada pa nos kontinua
huntu den e lucha aki, huntu
den pensamentu, huntu den
e meta ku nos a pone dilanti
i ku determinashon fuerte.
Nos lo bai move shelu i tera
i nos lo tin viktoria.”

E vibrashon positivo
ku e union i solidaridat di
djabierne a manda, tantu

aki komo paf6 di Boneiru,
segun USIBO, tabata un
sefial fuerte i a pone esnan
responsabel tembla i realisa
ku awor si ta basta. Mester
bin mesa i bin ku solushon
duradero pa tene BOPEC
habri i asina garantisa ku-
ponan di trabou awor, krea
kuponan di trabou nobo pa
awor i den futuro i aporta
‘en grande’ na ekonomia di
nos isla.

Mas establesimentu i negoshinan ta sigui partisipa na e kampafia di pas di miembresia di AFBW.

Mtech Electrical Supplies Bonaire
Mtech Electrical Supplies Bonaire ta bai duna tur miembro di AFBW uzando nan pas di miembresia un deskuento di 20% riba bo kompra nan hasi na
Mtech Electrical Supplies Bonaire, pasa i hasi bo kompra i disfruta di bo deskuento.
AFBW ta yama danki na Manager Karan Khanna pa mustra su aporte pa e proyekto aki i pa nos miembresia.

Health Fitness Center Bonaire

Famoso Supermarket

Karels Beach Bar

=% Health Fitness Center Bonaire tambe ta mira e importansia pa hasi fitness i tene e kurpa den kondishon.

HFC Bonaire ta duna un deskuento formidabel di 45%, traha bo grupo of si bo ta prefera bo so tambe ta bon, miem-
bronan di AFBW ban hasi e parti di gym i fithess pa tene kurpa salu.
Propietario sr. Ron Soechit i manager Christel Engels ta wardabo.
AFBW ta yama danki na propietario sr. Ron Soechit pa mustra su aporte pa e proyekto aki i pa nos miembresia.
Riba e portada por mira na momentu ku un miembro ta duna e pas di simbdliko na e manager di Health Fitness Center Bonaire, yufrou Christel Engels
huntu ku un miembro di AFBW i un delegado di e organisashon Fundashon Mariadal.

Komunidat Chines ta partisipa den e proyekto di pas pa miembresia di AFBW, kumprando na Famoso Supermarket, bo ta hafia 10 % di deskuento.*
(tin kondishon nan mara na esaki). Pasa i hasi bo kompra nan na Famoso Supermarket.
AFBW ta yama danki na propietario Sr. Xu i su yu Carolina i Diego, pa mustra nan aporte pa e proyekto aki i pa nos miembresia.

Riba e portada por mira na momentu ku un miembro ta duna e pas di simbdliko na e managernan di Famoso Supermarket, yufrou Carolina i Sr Diego
huntu ku un miembro di AFBW i un delegado di e organisashon Fundashon Mariadal.

Karels Beach Bar tambe tei, propietario sr. Karel Visser, a tuma e proyekto ku dos man habri e ta mira e importansia, pa tipo di proyekto nan asina ki.
Pasa i saboria alugu di kome i bebe riba e pier disfrutando di nos laman den aire liber.
Karels Beach Bar ta duna 10% riba bo kompra.
AFBW ta yama danki na propietario sr. Karel Visser, pa mustra su aporte pa e proyekto aki i pa nos miembresia.
Riba e portada por mira na momentu ku un miembro ta duna e pas di simbdliko na e manager di Karels Beach Bar, Mener Don huntu ku un miembro
di AFBW i un delegado di e organisashon Fundashon Mariadal.

KRALENDIJK -- Ref-
nan di koral ta bou di pre-
shon ront mundu, kouséa pa
oumentu di temperatura di
awa di laman, e deterioro di
e kalidat di awa di laman,
malesanan 1 ‘asidashon’.
Resientemente un preshon
nobo a bini aserka, esta
presensia di nivel haltu di
filter di UV den e awanan
na kosta, kousa pa uso di
krema solar ku landaddnan
ta usa. Estudionan hasi ta
enfatisd ku ta importante
pa tuma medidanan lokal-
mente. Asina Caribbean
Nature Alliance’s (DCNA)
ta trese dilanti den un ko-
munikado.

Den afianan tras di lom-
ba, a detekta ku e filternan
di UV ku tin den krema
solar, a oumenta gradual-
mente den laman na kosta.
Den un estudio resien ku
sientifikonan di Wagenin-
gen University & Research
(WUR) a hasi, nan ta yega
na e konklushon ku tin in-
dikashon ku e filternan di

Mester tuma medidanan lokalmente

Krema solar ta yuda oumenta dano
na refnan di koral

UV ta sigui debilita koral-
nan, i ta soru ku temperatu-
ra di awa di laman ta subi.
I pa motibu di keintamentu
global ta sigui kousa dafio
na koralnan. Den un labo-
ratorio e sientifikonan ei a
hisa e temperatura di awa
den e baki di dos tipo di pie-
dra di koral di 26 grado pa
33 grado Celsius, pa imita
e efekto di kambio di kli-
ma. Ademas, nan a agrega
filter di UV, Oxybenzon,
na e awa. E nivelnan di e
Oxybenzon tabata basa riba
e nivelnan reporta ku e la-
man na kosta di Boneiru ta
kontené.

Pa mas di seis siman nan
a investiga e koralnan. “E
tabata algo uUniko,” Diana
Slijkerman di Wageningen
Marine Research a bisa.
“Normalmente e investi-
gashonnan di strés ta dura
kortiku, pero e eksposishon
kréniko aki na un konsen-
trashon abou di un supstan-
sia dafiino, a duna nos e
oportunidat di imita e situ-

Nature
Pics

ashon manera tin den natu-
ralesa mas miho posibel.”
A resulta ku e efekto di
oumentu di temperatura
ta esun ku ta afektd sald
di koral mas, pero e resul-
tadonan ta duna un indi-
kashon tambe ku krema so-
lar tambe ta hasi e dafio mas
grandi ainda pa e koralnan.
Slijkerman: “Awa di laman
kayente ta e malechor mas
grandi, pero ta parse ku

algun tipo di koral ta hafia
un golpi ékstra dor di nan
eksposishon na Oxyben-
zon”.

E estudio aki ta enfatisa
importansia di medidanan
lokal. “E problema mayd ta
e kambio di klima, pero lo-
kalmente por influensia es-
aki masha tiki”, Slijkerman
ta splika. “Pero e kalidat di
awa si bo tin lokalmente
den bo mes man.” Ademas

por skohe tambe pa krema
solar sin Oxybenzon, ku ta
mas ‘amabel pa koral’ i usa
esaki por lo ménos 30 mindit
promé ku bai landa of usa
pafianan protektor. Ademas
no ta bai solamente pa po-
lushon dor di krema solar,
pero tambe por ehémpel
dor di laga awa di shushi
kore bai i eroshon.

il

riba tur djarason. Koninklijke Marechaussee (KMar) ta konta nan tokante biahamentu, pasport i kontrol di pasport. E muchanan ta risibi nan
propio ‘pasport di mucha’. Nan por pidi KMar pa stémpel e pasport aki na komienso i na final di e rekorido.

Pasa un ratu plasentero i edukativo na
Mangazina di Rei su proksimo

Nos Zjilea

J Entrada ta $1 pa yuda kuida i promové nos dushi kultura.
djasabra aki di 8'or di mainta pa 2'or di merdia. Pa mas informashon por tuma kontakto na +(599)786 2101

Lo tin rekorido informativo, arte lokal, m
movenshon riba muzik, kuminda i muzika

Papa de Jongh na entrada di e kueba di Fontein, for di unda pa afianan kaba awa
ta kore. Papa tabata un persona bon konosi na Boneiru.

\

Programanan di Bonaire.tv
Telbo kanal 70
Flamingo TV kanal 23

Djamars 21 Yuli 2020

12:00 Herensia: 18:00 Herensia:

Philomena Beaumont-Janga Jolanda Wiel
13:00 Aki Boneiru: 19:00 BAPA:
DS Dansschool-The Future Gibi Bomba

14:00 Herensia:
Luis Guerrero Santine
15:00 BAPA:
Kor Flor di Koromoto
16:00 Herensia:
Frans Jozef Inocentius
Booi parti 2
17:00 Aki SXM:
Jai Havisser parti 2 ‘Saka Pastor’

20:00 Herensia:
Samuel Giberts ‘lbi’
Seraus Parti 2
21:00 Programa:
Religion
23:30 Programa:
Puerto Latino
Tur mérdia 12’or ta kuminséa un programashon "

nobo di 4 ora.
E programashon aki ta ripiti pa 24:00.

MONCHI & TONCHI

Awendia ta yen di payaso ta
kana ront, bebe tur sorto di
awa di boter djafé, desgabad
nos awa lokal.

Awel si. Anto pretendé ku awa
djafé ta sald. Nos grandinan a
bebe awa di pos. tanki i dam i
biba largu.

Djamars 21 Yuli 2020 Em

Hendenan di

Boneiru

POLI

Esaki ta Johannes
Policiano Angela,
nasé na Boneiru dia
20 di aprel 1893. Su
nomber di karifio
tabata Polii e tabata
biba na e kas situa
pariba di Progreso
Supermarket, otro
banda di Kaya
Korona.

Poli tabataundie
yunan di e legendario

Lulu di Antriol. Lulu (Lucia) Angela tabata kasa di
Johans Angela i nan tabata biba den Antriol Nort, na

entrada di Den Stashi.

Un di e ruman muhénan hopi konosi di Poli tabata
Maria, kende a traha hopi afia komo vit6 (supervi-
sor) den e kunuku Leewarden di José Marten na
Tra’i Montafia. Nan tabata yam’é Maria Vit6. Masha
tiki bia bo tabata topa ku un hende muhé den e

posishon di vito.

E famia Angela aki tabatin kunuku banda di Seru
Angola. Ta bisa ku e nomber Angola ta bini tambe di
e famia Angela, debi na un suseso ku a yega di tuma
luga ku kimamentu di karbon ei banda. Nan tabata
kima karbon sin pérmit, pero polis no por atrapa nan
nunka. Despues hendenan sa komenta ku famia
Angela semper ta golia polis, p’esei a kambia e
nomber di Seru Chiki pa Seru Angola. Esaki ta djis
historia oral. E nomber Angola tabata eksisti riba
mapa for di mas ku 150 afia kaba.

Poli a traha hopi bia komo peon den gobiérnu. E
tabata traha den konstrukshon di kaminda, koba
greis pa yena truk. Pero su profeshon mes tabata
kimado6 di karbon. El a kima karbon hopi den
Washington, Slagbaai i otro kunukunan grandi.

Poli tabata kasa ku un sefiora yama Ana Thodé.

P

The Brothers 13-4 riba Happy Vets

KRALENDIJK--E eki-
po di softbol veterano 50+
The Brothers, djadumingu
altimo na Jossy Boakhoudt
Ballpark na Tera Kor4, den
e ultimo partido semifinal
di Kampionato Liga222
di softbol maskulino 50+,
a gana di Happy Vets ku
skor di 12-4 i pasa pa final
di e kampionato kontra di
Asodobo ku tabata drumi
warda su kontrinkante pa
e final.

Picher ganado di e par-
tido aki ta Oldwin “Dua”
Josephia.

Picher perdedo di e par-
tido ta Rogelio Dortalina.

Yuda nos tene
nos Boneiru limpi

www.extraboneiru.com

The Brothers a bati 14
hit i hasi 3 eror den e par-
tido.

Happy Vets a bati 6 hit
i hasi 3 eror den e partido.

Mihé batidonan pa The
Brothers den e partido ta
Jimmy Mercera di 4-3.

Roland Rosario di 3-2.

Oldwin Josephia di 3-2
den e partido.

Miho batidé pa Happy
Vets ta Adonis Alonso di
2-2.

Susy Quandt a skor e
partido.

Riba potrétnan e ekip-
onan.

The Brohers ampion sc‘)t(‘)l

KRALENDIJK--E eki-
po di softbol veterano 50+
The Brothers, djadumingu
ultimo despues di a gana di
Happy Vets 1 pasa pa final,
ta titula kampion veterano
50+ maskulino kampio-
nato 2019 di Liga222 na
Jossy Boekhoudt Ballpark
na Tera Kora.

E kampionato porfin a
finalisa djadumingu ultimo.

The Brothers den e par-
tido final kontra Asodobo,
ta gana e partido final ku
skor di 12-8 pa titula kam-
pion 2019.

Picher ganad6 di e par-
tido aki Oldwin “Dua” Jo-
sephia.

Picher pérdéedo di e par-
tido ta Felipe Mercedes.

The Brothers a bati 15
hit i hasi 7 eror den e par-
tido.

Mihd batidonan pa The
Brothers ta Roland Rosario
di 3-3.

Jimmy Mercera di 4-2.

Signaldo Raphaela 4-2.

Eddy Janga 4-2.

Mihé  batidénan pa
Asodobo ta Martin Campu-
sano di 3-2.

Jose A. Mezquita di 4-2.

JesusdelaCruz4-2kul
homerun.

Ku e resultado aki The

Liga222

Brothers a tituld kampi-
on 2019 di Liga222 50+
maskulino.

Asodobo ta supkampion
di e e kampionato.

Susy Quandt a skor e
partido.

Riba potrét e kampion
i mepayernan ku a dirigi e
partido.

Doktor José Maria Simon
Castellvi, presidente emérito di
e Federacion Internacional de
Asociaciones Médicas Catoli-

cas (FIAMC)
Despues di lunanan di e pan-
demia  origind pa e

coronavirus,ku ta konta ainda
den algun parti di mundu mién-
tras ku e ta empeord den otro-
nan, doktor José Maria Simoén
Castellvi, presidente emérito di
e Federacion Internacional de
Asociaciones Médicas Catoli-
cas (FIAMC), a kompil4 Iésnan
ku tur kreyente por sifia di dje.

1 Asepta nos fragilidat

E promé, ku doktor Simon ta
supraya “ta masha evidente pero
ku no ta parse ku nos ke asumi
kompletamente: e ser humano ta
fragil i mortal”.

Segun e médiko, e situashon
aki “lo mester hiba nos tur pa
reflekshond mas riba e propio
morto i sentido di bida. Esaki ta
un don ku nos mester laga ma-
durd. Nos no ta biba pornada ni
nos ta muri pornada. Nos ta ser
di tést 1 nos lo mester duna lo
mih6 di nos mes na otronan i na
Dios. Ta deseabel ku riba e dia

di nos morto nos por a pre-
senta algun aktivo”.

2 Prepara nos enkuen-
tro ku Dios

Na di dos lugd, invita na
“ta semper prepara pa nos
bai di e mundu aki na pas 1
den grasia. En kuantu nos
fragilidat, su eksistensia ta
asina opvio ku inkluso es-
nan ku ta bon di salq, ta
spera un bida largu i ta rei-
na riba otronan manera di-
osnan, un dia nan lo no por
lanta 1 nan sa esaki”.

“Fragilidat ta atraé Dios
1 obranan di miserikordia
ku nos tur hopi be mester re-
alisa -huntu ku e mishon di
sanitario, ku tambe ta un
manda di Altisimo-, ta sua-
visa sufrimentunan di otro-
nan”.

3 Ofresé aktonan di
karidat

Di e moda aki, e doktor
ta kontinua rekomendando
“den e tempunan aki, un
bishita (si ta permiti) na un
ansiano ku ta su so, un ya-
mada telefoniko, un bon
konseho, un kaha di chuku-
lati of algun flor...”.

kontinuashon pag. 12

Dios, ounke e por ta esun di Di-
abel. Kuantu e lo gosa si e mira
humanonan, siguiendo su guia, ta
kaba ku humanidat!

Sefior, sinembargo, ta atver-
tiendo nos ku nos no tin derechi
pa atakd otronan pa nan idean-
an. E ta eksigi réspet, pues na
ningun momento el a hasi di nos
hues di otronan.

Ta kla ku sosiedat tin tur dere-
chi di defendé su mes di esnan
malbado, di einan ku outoridat-
nan ta disponé di leinan ku ta tra-
ta na evita abuso.

No semper ta logra, prinsi-
pal ora esnan poderoso ta hasi
nan mes dofio di gobi¢rnunan, i
ta kaba pa sklabisa siudada-
nonan, ku loke e remedi ta re-
sulta pi6 ku e fermidat.

Pero den paisnan kaminda
leinan ta ser respeta, a lo ménos
den un bon proporshon, nos ta
mira ku esnan malbado, maske
ku semper nan lo purba pa pasa
riba di lei 1 bareranan ku out-
oridatnan ta pone pa nan, a lo
ménos lo ta masha kouteloso pa
no bai demasiado leu pasobra
nan sa ku nan lo kaba someté.
Huesnan di tera no semper ta
imparsial, pero sinan ta, nan tin
e deber di duna na kada un loke
ta korespondé na dje. Di man-

era ku ningun hende lo a bai
na imagina nan mes ku nan
maldatnan lo keda sin ser
kastiga.

Na final nos ta topaku e
Hues hustu, Esun ku si sa
ken takenie oraeilo yega
e berdadero hustisia, di kua
ningun hende lo por skapa.
Einan lo ta e momento ora
ku yerba shimaron ta sepa-
ra di trigo. Of manera He-
sus ta bisa na otro momen-
to: ”E lo separé esnan bon
di esnan malu, 1 E lo invita
nan pa disfruta di e delisi-
anan di Reino, miéntras ku
E lo manda esnan malbado
kaminda Satanas ta reina,
esun ku nan a obedesé du-
rante nan bida” (Mateo
25,31-46).

Tin hopi malbado ku ta
parse di triunfad den bida.
Ku esaki tin bia nan ta lanta
e envidia di hopi hende
deskuida ku ke imita nan,
pues nan ta pensa ku asina
nan lo disfrutd un bida di
plaser.

Por fabor, rumannan, no
laga nos kibukd nos mes.
Laga nos no envidia esnan
ku lo termind den skuridat
pa hinter eternidat.

Arnaldo Bazan

E gestonan aki, el a su-
praya, “por drecha en parti
soledat di esnan ku ta den
e prizonnan di enfermedat
of di behes. E kondishon-
nan aki ta esnan ku Dios ta
delegd naturalmente pa
pasa di e mundu aki pa e
otro”.

4 Purifika kurpa... i
alma

Doktor Simon ta kon-
siderda ku mnormanan
higiéniko  -sanitario
adopta pa evita coronavi-
rus ta masha ttil pa no bira
malu. “Mi ta kere ku ink-
luso nan lo sirbi nos pa
ménos ferkout, grip of
shuatamentu den e verano
mes aki den e hemisferio
nort”.

“Distansiamentu inter-
personal, bon ventilashon
di e kambernan, frekuente
labamentu di man i uso di
maskara ta masha util pa
korta e kadena di transmis-
hon di e virus ku ta pro-
dusi e epidemia. Inkluso
paden di iglesianan i den
funshonnan religioso ta
tuma medidanan modera di
e tipo aki. Sin embargo, no
mester lubidd ku nos ta
kurpa 1 alma i ku esaki
tambe mester ser limpia ku
prioridat promé di pre-
sentd nos mes dilanti di
Dios awe i semper”.

5 Kambio di bida

Por ultimo, doktor
Simon a konsiderd ku “ku
tambe por tuma epidemia
aki komo un oportunidat pa
kambia di bida 1 di siste-
ma di bida pa miho. E ta
un aviso —oportunidat pa
tur hende, un kastigu pa al-
gun, un gran prueba pa
hopi i kisas pa otronan un
regalo. Mi t pensa riba un
pashént konkreto, biuda
grandi di edat masha pia-
doso ku tabata desea di bai
ku Dios 1 ku su famia. A
baibon kuné”.

Kardinal Peter Turk-
son, presidente di e kom-
ishon vatikano COVID-19
kred pa Papa Francisco, a
reafirma resientemente al-
gun elemento di e Doktri-
na Sosial ku tin tur logika.

“Ta mih6 inverti den
sanidat ku den arma, pro-
mov¢ pas, konfrontd ku
balentia e krisis ekonomi-
ko dunando prioridat na
kuponan di trabou 1 kuida
Kreashon mas”, e doktor
a konklui.

dr. José Maria Simon Castellvi

Amor, un filosofia di bida

Asina despues di spera tantu,
un dia manera kualkier otro, mi a disidi na triunfa.....

Mi a disidi di no spera riba oportunidatnan,
sino mi mes buska nan.

Mi a disidi di mira kada problema,
komo e oportunidat pa hafia un solushon.

Mi a disidi di mira kada desierto
komo e oportunidat pa hafa un o4sis.

Mi a disidi di mira kada anochi
komo un misterio pa resolvé.

Mi a disidi mira kada dia
komo un oportunidat nobo pa ta felis.

Ayera nochi mi a deskubri, ku mi tniko rival

no tabata mas ku mi propio debilidatnan,

1 ku den esakinan, ta e uniko i mih6 forma pa supera nos
mes.

E dia ei mi a stop di tin miedu pa perde,
1 mi a kuminsa di tin miedu pa no gana.

Mi a deskubri ku ami no tabata esun miho,
1 ku kisas nunka mi tabata.

Mi a stop di importd, ken lo gana o lo perde,
awor mes ta importd mi hopi mas
simplemente na sa miho ku ayera.

Mi a sifia, ku lo difisil no ta yega te ariba,
sino hamas keda sin subi.

Mi a sifia, ku e miho triunfo ku mi por tin,
ta di tin e derecho di yama un hende “Amigu”.

Mi a deskubri ku amor ta mas
ku un simpel estado di namoramentu.

Ayera nochi mi a laga di ta un refleho di mi
triunfonan skars di pasado 1 mi a kuminsa na ser
mi propio lus suak di e regalo aki.

Mi a sifna ku nada ta sirbi ser lus,
si no bo no bai na ilumina kaminda di otronan.

Ayera nochi mi a disidi, na kambia tantu kos.....
Mi a sifia ku sofionan ta solamente
pa laga nan bira realidat.

For di ayera nochi ya mi no ta drumi pa deskansa.....
awor simplemente mi ta drumi pa sofia.

Premiashon maskulino

50+ Liga222

KRALENDIJK--Dja- anan di atardi e kampionato
dumingu Ultimo den or- 2019 di Liga222 a mira su

g E e i |

o

final maskulino na Jossy
Boekhoudt Ballpark na
Tera Kora, di kua despues
di e partido final a sigui e
parti di premiashon.

Primeramente a premia
e ekiponan | hungadonan
femenino ku a destaka den
e kampionato, por ultimo a
premia e parti maskulino.

Premiashon.

The Brothers ta kam-
pion.

Asodobo supkampion.

Happy Vets a keda di
tres luga.

Kampion picher ta Ri-
cardo Perdomo di Asodobo.

Kampion bate ta Edgar
Agostien di The Brothers.

Kampion honronero ta
Billy Pietersz di Happy
\ets ku 2 homerun.

Kampion bate bate di
12-2 (571).

MVP ta Oldwin “Dua”
Josephia di The Brothers.

Riba potretnan e parti
premiashon maskulino.

GOSA DI BIDA
Skritura: Eklesiastes 9:1-10
“Bai anto, kome bo pan den felisidat i bebe
bo bifia ku kurason kontentu, pasobra Dios a
aproba bo obranan kaba.” v.7 (BS)

Un bia mi a kompafa un di mi yunan bai un lés di
aktuashon i mi a topa ku un frase interesante ku e ak-
tor di sine mudo, Charlie Chaplin, a bisa: “Bida ta un
obra teatral ku no ta pérmiti ensayo...P’esei, kanta,
hari, balia, yora i biba intensamente di kada momento
den bo bida...promé ku e kortina sera i e obra termina
sin aplouso.” I mi a hafia un opinion di e frase aki usa
pa Nelson Goncalves: “Bo no mester laga problema
vense bo, pasobra bida ta bunita i tin hopi kos bon pa
bo. Bo mester sinti bo kontentu ku bo ta riba e mundu
aki i di tin e oportunidat di hasi bo sofionan realidat.
Bida ta un so tin, disfruta di dje ku e sernan ku bo ta
stima mas i lo bo ta felis.” E Skritura di awe ta bisa
nos den un reflekshon bunita: “Gosa bida ku e muhé
ku bo ta stima tur e dianan di bo bida di banidat ku
El a dunabo bou di solo; ... i den bo trabou duru bou
di solo. Tur loke bo man hafia pa hasi, hasié ku tur bo
forsa...” Laga nos biba kada dia komo si fuera esaki
tabata e Gltimo i regosiha den e kosnan chikitu ku ta
parse insignifikante. Nan ta hasi ku nos bida ta miho;
laga nos duna otro un brasa, wak un pelikula ku nos
yunan, sali bai kome ku famia, algu ku nan ta gusta
pero nos no; disfrutd di tur loke bo ta hasi, inkluso
trabou, gosa bida ku Dios ta duna bo, pasobra pronto
e ta kaba. Carlos Céardenas, Colombia Ta e kosnan
chikitu ta hasi e diferensia den nos bida

Saka for di: Alimento Pa E Alma,
un produkshon
di Trans World Radio Bonaire.

Estrellas a elimina Arriba Peru 2 1
di Kopa FFB 2020

KRALENDIJK--E eki-
po di futbol di Nort Salifia
ku ta S.V. Estrellas, djad-
umingu anochi den Sta-
dion di Playa, ta gana di
Arriba Per( ku skor di 2-1
i asina tambe elimina e
peruanonan di Kopa FFB,
despues di tabata tras 1-0
den e partido.

Un bon puabliko ku a
hafia kaminda bek pa fut-
bol a presensia e partido.

Un total di 726 fanatiko
a paga pa mira e partido, di
kua 562 adulto, 124 mucha
i 50 fanétiko riba 60 afia.

Esaki sin konta esnan
ku no ta paga pa mira fut-

bol i tampoko esnan riba
muraya ku tambe tabata
bastante ayera nochi.

Pa loke ta e partido, ta-
bata Arriba Per( ku ta bai
dilanti 1-0 den e partido,
esaki ku gol di Esteban
Berdugu na di 36 minut di
e partido.

Na di 41 minlt Beek
Venlo Charles ta anota pa
Estrellas empata e partido
1-1, skor tambe ku e par-
tido a parti na dos kuné pa
sosiegu.

Di dos mitar di e partido
tabata Mayron Serberie na
di 52 min(t di e partido ta
hasi e partido 2-1, anotando
tambe e gol di viktoria ya
ku despues di esaki e par-
tido no a konose mas gol no
opstante e diferente opor-
tunidatnan ku a presenta.

E ekiponan despues di
esaki a sigui poné preshon
buskando mas gol pero no
ta logra.

E partido ta finalisa den
viktoria pa S.V. Estrellas di
Nort Salifia ku ta pasa pa
e siguiente buélta di gana-
dornan, miéntras ku Arriba
Per( hungando un tremen-
do partido ta keda elimina
di e torneo Kopa FFB sele-
brando su 60 aniversario.

Riba potrétnan e réfri-

nan ku a dirigi e partido,
e ekiponan, outornan di e

golnan di e partido, tambe deporte rei ku a presensia e
e gran publiko fanatiko dje partido djadumingu altimo.

Premiashon femenino
Kampionato Liga222

KRALENDIJK--Djad-
umingu  Gltimo  porfin
despues di basta estorbo
entre otro Covid19, e kam-
pionato di softbol 50+
maskulino 2019 di Liga222
a mira su final.

E parti femenino a mira
final fo’1 afia pasa.

Djadumingu altimo

despues di e partido final
maskulino, a sigui e parti
di premiashon di tantu fe-

menino komo maskulino,
kuminsando ku e ekiponan
femenino.

Premiashon femenino:

Dynamite ta kampion.

Yellow Birds supkam-
pion.

Crushers Honnies a keda
di tres luga.

Kampion picher di e
kampionato ta Marjolene
Bernabela di Dynamite.

Kampion bate pa Philny

Llewelyn di Dynamite 11-
14 (733).

Kampion honronero ta
Michenou Marselia di Dy-
namite ku 4 homerun.

MVP di e kampionato ta
Michenou Marselia di Dy-
namite.

Kampion temporada
regular ta Dynamite.

Riba potretnan e premi-
ashon femenino

FC Champ 3-0 riba
Mi Kos

KRALENDIJK--E eki-
po veterano di futbol ku ta
FC Champs ku ta sigui ta
aktivo tur fin di siman ku
futbol veterano 35+ i 50+,
djasabra ultimo a gana di
e ekipo Mi Kos 50+ di ROi
Dortalina ku skor di 3-0.

E partido aki a tuma
luga 5or atardi na Félt Elio
Flores na Amboina.

E golnan di e partido
tabata di Sherwin Craane
ku a hinka 2 gol i Garindo
Raphaela a hinka 1 gol pa
duna nan ekipo e viktoria.

Djasabra awo 25 di yli
2020, FC Champs 50+ un

bia mas ta topa ku Mi Kos
50+ pa 5or atardi na Felt
Elio Flores na Amboina.

Tambe direktiva di FC
Champs 35+ ta partisipa
ku e partido ku tabata pro-
grama pa djasabra ultimo
kontra Rincon \ets na
Rincon, a para pa motibu di
luto.

For di aki tambe direk-
tiva i miembronan di FC
Champs 35+ i 50+, ta man-
da palabranan di kondolen-
sia i hopi forsa pa Rincon
Vets ku e perdida di nan
miembro Ethienne Coffie.

"'mnnem Qwe:

Un hende lo hana e impreshon ku e luna aki ta hopi de-

dikd na kuminda, kos di kome. Nos wak bek nos a para ketu
na eiskrim, piknik i tambe hodok. Wél, awe nos ta para ketu
na un aktividat ku tin di haber ku kuminda.

Den e luna aki tambe ta para ketu na e arte kulinario.
Ta para ketu i rekonosé kokinan profeshonal i shefnan ku
kada bes di nobo ta frese inovashon den kushina. E buni-
ta kreashon i platonan eksdtiko aki ta keda presentd den
diferente restorant ront mundu. Skolnan kulinario, restorant i
tambe kushinanan privd, tur ta honra shéfnan pa nan reseta
i kreatividatnan den kushina. Henter e luna aki ta pone lus
riba e mundu di gastronomia, inkluso e Ultimo inovashonnan.

Den e luna aki tambe artistanan kulinario ansiosamente
ta antisipd e inovashonnan den e mundu kulinario. For di
pastel te na e kuminda di laman di mas fresku, pa e kom-
binashon di ingredientenan, shef i kokinan ta keda perfek-
shond nan abilidat pa keda kompeti den e mundu kulinario.

Pues nada strano ku henter e luna aki ta dedikd na duna
honor i rekonosementu pa logronan ku e personanan aki ta
desplegd.

Unda ku bo bira EZ AIR bo ta mira! Esun mas kumbiniente.

* Nos ta hek

KRALENDIJK -- Riba
17 di yali 2020 a drenta no-
tifikashon di un kiebro for
di un kas situa na Kaminda
Lagun. Deskonosinan a bai
ku entre otro un frishider,
wasmashin, set di panchi,
hamaka i magnetron.

Riba djasabra 18 di yuli,
entre 3or di marduga pa 8

KRALEDIJK -- Den o-
ranan di mainta di djabierné
17 di ydli, e departamentu
di reshérshi di KPCN a hasi
un detenshon en konek-
shon ku kiebro. Ta trata di

Bishita nos ofisina na Kaya Italia 1, Kralendijk pa
kumpra bo pasashi pa Aruba of Korsou of blshlta‘i"
website: www. flyezalr com.

Djamars 21 Yuli 2020

Kiebro I ladronisia

or di mainta a kibra drenta
den un kas situd na Kaya
libertador Simon Bolivar.
E kiebro a tuma luga tanten
e dofio tabata drumi den e
kas. A bai ku entre otro 1
potmoni ku sén efektivo i
algun tarheta, un telefon se-
lular, 2 oloshi i un baki ku
sen efektivo aden.

Detenshon pa kiebro

e homber di inisial H.E.V.
di 34 afa di edat. A detené
e sospechoso pa un kiebro
den un kas situa na Playa
Pabou ku a tuma luga riba
2 di yiili 2020.

spuitmentu di outo

Center Body Car Polo N.V.

ta buska

dos spuiter

-mester tin 5 afa di eksperensia den preparashon i

Pa mas inf. por yama 7 17-6590

>

- Italian design

- Blue Core 1.5 turbo engine
- Automatic transmission

- Blind spot radar

- 360° camera view

-12” Touchscreen

- Panoramic sunroof

